
“Vendet e Ballkanit Perëndimor kanë humbur mjaft kohë në një sistem të gabuar para viteve 
‘90, kështu që tani duhet të vrapojmë që të arrijnë vendet e përparuara në teknologji”

Në Bazën Ajrore Farkë, është organizuar një 
ceremoni përkujtimore me rastin e 32-vjetorit 

të rënies në krye të detyrës të pilotëve e teknikëve 
në misionin e tyre për të ndihmuar studentët e peda-
gogët e plagosur në aksidentin e ndodhur në Himarë.
Për të përkujtuar këtë ngjarje, në ceremoni ishin të 
pranishëm shefi operacional i Forcës Ajrore kolonel 
Genci Petanaj, komandanti i Bazës Ajrore Farkë 
nënkolonel Julian Dulemata...

Ministri Peleshi: Sulmet kibernetike kërcënojnë 
të sulmojnë thelbin e demokracive liberale

“Mbrojtja kibernetike”

“Kur edukon një mashkull ke edukuar një burrë, 
kur edukon një femër ke edukuar një gjeneratë”

Gjeneral brigade Ilir Xhebexhia, 
vizitë zyrtare në Rumani

faqe 2

faqe 5

BASHKËPUNIMI

SPECIALE

Kontingjenti shqiptar në KFOR

faqe 2-3»

Kontingjenti shqiptar në KFOR, nën drejtimin 
e kolonele Razije Mehmeti, përfaqësuesja 

më e lartë e FARSH në KFOR, si dhe Asistente 
e Shefit të Shtabit të KFOR (ACOS SPT), orga-
nizuan në Camp Film City, një pritje në nder të 
109-të vjetorit të Pavarësisë dhe 77-vjetorit të 
Çlirimit të Shqipërisë. Të pranishëm në pritje 

ishin zëvendëskomandanti i KFOR-it, gjeneral 
brigade Luca Piperni, ministri i Mbrojtjes, z. Ar-
mend Mehaj, ambasadori i RSh-së në Kosovë, 
z. Qemal Minxhozi, atasheu i Mbrojtjes i RSh-së 
në Kosovë, kolonel Altin Kurti, gjeneralë dhe 
drejtues të lartë të Forcave të Armatosura të 
Kosovës dhe ushtarakë të...

Kolonel Mehmeti: Shqipëria krah për krah me aleatët, për ruajtjen e sigurisë në botë

Në ambientet e Ministrisë së Mbrojtjes, u 
mbajt sot ceremonia e përfundimit të Kursit 

të Lartë të Sigurisë dhe Mbrojtjes, ku morën pjesë 
zëvendësshefja e SHPFA, gjeneralmajore Ma-
nushaqe Shehu, komandanti i AFA-së, gjeneral 
brigade Albert Mullai, drejtorë dhe ushtarakë të 
lartë të MM dhe SHPFA.Ky kurs u zhvillua nga 
data 13 shtator dhe u mbyll më 26 nëntor 2021. 
Gjatë zhvillimit të kursit, pjesëmarrësit...

Përfundon me sukses                    
Kursi i 12-të i Lartë i                 
Sigurisë dhe Mbrojtjes

Ceremonia

32-vjetori i rënies në krye të detyrës
Kolonel Genci Petanaj: Akti heroik i     
pilotëve dhe teknikëve tanë që ne kujtojmë 
sot është shkruar me shkronja të arta

faqe 6-7»

faqe 3»

faqe 2»

faqe 9»

Rusia rrit tensionet dhe rrezikun

Riga, Letoni, 30 nëntor-1 dhjetor 2021: 
Sekretari i Përgjithshëm thërret në 
takim ministrat e Jashtëm të NATO-s

Intervistë me Kolonelin Arben Toska 

Akademia e Nënoficerëve, 
28 vite profesionalizëm 

dhe devotshmëri

Me ftesë të komandantit të Forcës Detare, kundëradmiral Mihai Panait të Ruman-
isë, komandanti i Forcës  Detare, gjeneral brigade Ilir Xhebexhia, zhvilloi një vizitë 
zyrtare në Rumani. Në këtë vizitë zyrtare gjeneral brigade Xhebexhia shoqërohej 
nga atasheu ushtarak i Republikës së Shqipërisë në Rumani kolonel Leonard Çoku.

Gjatë vizitës në Rumani gjeneral brigade Xhebexhia zhvilloi takime me shefin 
e Shtabit të Përgjithshëm të FA-së, gjeneral 
Daniel Petrescu dhe sekretaren e Shtetit për 
Mbrojtjen zonja Simona Cojocaru të Rumanisë. 
Gjatë takimit u nënvizua zhvillimi i bashkë-
punimit në fushën e detarisë, situata e sigurisë 
si dhe angazhimet e dy vendeve në kuadrin 
e iniciativave rajonale. Gjatë takimit me 
komandantin e Forcës Detare kundëradmiral 
Panait, u diskutua bashkëpunimi i mëtejshëm 
mbi imbarkimin e kadetëve/oficerëve të rinj 
të Forcës Detare shqiptare në anijen shkollë 
të Forcës Detare Rumune “NS MIRCEA”, 
vizita të ndërsjella midis Forcave Detare të 
dy vendeve, vizita portuale nga anijet e palës 
rumune në portet shqiptare, pjesëmarrja e për-
vitshme në stërvitjen “Sea Shield” në të cilën 
marrin pjesë dhe grupet e gatshme detare të NATO-s, si dhe trajnimin dhe edukimin 
në akademinë e Rumanisë. Komandanti i Forcës Detare gjeneral brigade Xhebexhia, 
gjatë ditëve të qëndrimit në Rumani vizitoi portin ushtarak të Konstancës, fregatën 
“King Ferdinand”, akademinë detare “Mircea cel Batran”, Qendrën e stërvitjes, 
simulimit, vlerësimit dhe lojërave luftarake të Forcës Detare si  dhe Muzeun Kom-
bëtar të Rumanisë.

Gjeneral brigade Ilir Xhebexhia, vizitë zyrtare në Rumani

Kolonel Mehmeti: Shqipëria krah për krah 
me aleatët, për ruajtjen e sigurisë në botë

Kontingjenti shqiptar në KFOR

Pritje në nder të 109-vjetorit 
të Pavarësisë dhe 77-vjetorit 
të Çlirimit të Shqipërisë

Kontingjenti shqiptar në 
KFOR, nën drejtimin e 
kolonele Razije Mehmeti, 
përfaqësuesja më e lartë 

e FARSH në KFOR, si dhe Asistente 
e Shefit të Shtabit të KFOR (ACOS 
SPT), organizuan në Camp Film City, 
një pritje në nder të 109-të vjetorit të 
Pavarësisë dhe 77-vjetorit të Çlirimit 
të Shqipërisë.

Të pranishëm në pritje ishin 
zëvendëskomandanti i KFOR-it, gjen-
eral brigade Luca Piperni, ministri i 
Mbrojtjes, z. Armend Mehaj, amba-
sadori i RSh-së në Kosovë, z. Qemal 
Minxhozi, atasheu i Mbrojtjes i RSh-së 
në Kosovë, kolonel Altin Kurti, gjen-
eralë dhe drejtues të lartë të Forcave të 
Armatosura të Kosovës dhe ushtarakë 
të lartë të kontingjenteve të Aleatëve që 
shërbejnë në KFOR.

Kolonele Razije Mehmeti përshën-
deti dhe siguroi të ftuarit se Shqipëria 
do vazhdojë të kontribuojë krah për 
krah me Aleatët, për ruajtjen e sigurisë 
në botë. Në fjalën e tij përshëndetëse, 
gjeneral brigade Piperni vlerësoi lart ro-

lin e Shqipërisë në misionet paqeruajtëse, 
duke u renditur përkrah aleatëve.

Ambasadori Minxhozi, ndër të 
tjera, theksoi se shqiptarët janë popull 
paqedashës, ndaj dhe aspirata e tyre, 
vite më parë, për t’u anëtarësuar në 
NATO, ishte diçka e brendshme. E 
njëjta ndjesi vlen dhe për Kosovën, 

theksoi Ambasadori Minxhozi. Edhe 
Ministri Mehaj u shpreh optimist 
lidhur me anëtarësimin e Kosovës 
në NATO, duke vlerësuar asistencën 
dhe vullnetin e Aleatëve. Krenarë për 
Forcat e Armatosura të Republikës 
së Shqipërisë, kudo ku shërbejnë 
nëpër botë!

Ministri i Mbrojtjes Niko 
Peleshi zhvilloi një vizitë 
zyrtare në Izrael. Bashkë 
me ministren e Shtetit për 

Rininë dhe Fëmijët, Bora Muzhaqi, 
morën pjesë në konferencën e nivelit të 
lartë, të organizuar nga IMPROVATE 
që u zhvillua në Jeruzalem. IMPRO-
VATE është një organizatë që punon për 
avancimin e teknologjisë izraelite dhe që 
shërben njëherësh si një platformë për 
të lidhur liderët, vendimmarrësit apo 
investitorët me kompanitë e teknologjisë 
dhe inovacionit.

Ministri i Mbrojtjes Niko Peleshi 
ishte folës kryesor në një nga panelet me 
temë: “Mbrojtja kibernetike”. Z .Peleshi 
theksoi faktin se vendet e Ballkanit 
Perëndimor kanë humbur mjaft kohë 
në një sistem të gabuar para viteve ‘90, 
kështu që tani duhet të vrapojmë që të 
arrijnë vendet e përparuara në teknologji. 
Ndaj ministri i Mbrojtjes, që në fillim 
të fjalës së tij, ftoi bizneset izraelite të 
kapitalit për sipërmarrje inovative.

Ministri i Mbrojtjes tha se zhvillimet 
në fushën e teknologjisë së informacionit 
dhe komunikimit kanë sjellë përfitime 
të mëdha, por njëkohësisht sfida dhe 
kërcënime po aq të mëdha, çka e bën 
jetësore mbrojtjen dhe sigurinë kiber-
netike. Në këtë pikë, ministri kërkoi 
më shumë angazhim, bashkëpunim e 
koordinim më të madh ndërkombëtar, 
për të ofruar siguri kundër sulmeve 
kibernetike të çdo lloji.

“Vendet e zhvilluara sigurisht që 
do të drejtojnë, por në të njëjtën kohë 
ato duhet t’i asistojnë, mbështesin dhe 
ndihmojnë të tjerët që të përparojnë 
dhe të krijojnë elasticitetin dhe mjetet e 
nevojshme në fushën kibernetike. Jemi 
dëshmitarë të shtimit të sulmeve kiber-
netike ndaj shërbimeve të infrastruk-
turës. Subjektet me qëllime keqdashëse 
po shfrytëzojnë përdorimin e internetit, 
i cili ka krijuar pika të cenueshme për 
sigurinë e tyre. Për më tepër, gjatë 
pandemisë, veçanërisht në vitin 2020, 
kaluam drejt punës në distancë. Kjo 
krijoi terren të pasur dhe tani është më e 

lehtë se kurrë për të ekzekutuar çdo sulm 
kibernetik”, -u shpreh ministri Peleshi.

Sipas Ministrit të Mbrojtjes, sulmet 
kibernetike kërcënojnë të sulmojnë 

Ministri i Mbrojtjes Peleshi: Sulmet kibernetike 
kërcënojnë të sulmojnë thelbin e demokracive 
liberale, vullnetin e lirë të shoqërive moderne

“Mbrojtja kibernetike”

thelbin e demokracive liberale, vullnetin 
e lirë të shoqërive moderne. Ai foli për 
përpjekjet që po bën qeveria shqiptare, e 
cila po investon gjithnjë e më shumë në 

“Vendet e Ballkanit Perëndimor kanë humbur mjaft kohë në një sistem të gabuar para viteve 
‘90, kështu që tani duhet të vrapojmë që të arrijnë vendet e përparuara në teknologji”

inovacion, teknologji dhe infrastrukturë 
digjitale për të ofruar shërbime digjitale 
për qytetarët tanë.

“Si një aleat i NATO-s, Shqipëria 

gjithashtu njeh hapësirën kibernetike si 
domenin e pestë të luftës, krahas tokës, 
detit, ajrit dhe hapësirës. Kështu, ne 
kemi krijuar në Forcat e Armatosura 
Shqiptare “Njësinë Ushtarake për Sig-
urinë Kibernetike” dhe mbështetemi te 
partnerët tanë strategjikë për ta zhvil-
luar më tej atë. Për më tepër, Ministria 
e Mbrojtjes e Shqipërisë synon të ndry-
shojë dhe të japë shembull duke krijuar 
qasje të re ndaj inovacionit, sinergji të 
re në fushat e kapaciteteve ushtarake, 
mbrojtjes civile dhe sigurisë kibernetike. 
Ne presim me padurim të ofrojmë një 
mjedis të favorshëm për zhvillimin e 
zgjidhjeve inovative duke krijuar “eko-
sistemin e inovacionit” brenda Institu-
cionit të Mbrojtjes”, -theksoi ministri 
Peleshi. Së shpejti Ministria e Mbrojtjes 
në Shqipëri do të marrë si pjesë të fushës 
së përgjegjësisë së saj politikbërjen dhe 
monitorimin e mbrojtjes kibernetike, 
duke u kthyer në institucionin qendror 
të politikave, rregullave, standardeve 
të mbrojtjes kibernetike, jo vetëm për 
hapësirën e sigurisë dhe mbrojtjes ush-
tarake, por edhe për të gjithë sistemet 
e tjera infrastrukturës kritike, private 
e publike.

Ministri Peleshi: Falënderues mbi vendimin historik të 
njohjes së Pavarësisë së Kosovës nga shteti i Izraelit dhe 

vendosjes së marrëdhënieve diplomatike mes palëve
Shqipëria dhe Izraeli do të nënshkruajnë një marrëveshje 

të re bashkëpunimi në fushën e Mbrojtjes. Në vijim të viz-
itës së tij disa ditore në Izrael, ministri i Mbrojtjes, z. Niko 
Peleshi, u prit në një takim zyrtar nga ministri i Mbrojtjes së 
Izraelit, z. Benjamin Gantz, me të cilin diskutuan mbi forci-
min e marrëdhënieve mes dy vendeve në fushën e sigurisë.

Ministri Peleshi bëri një përshkrim të përgjithshëm të 
synimeve që ka vendi ynë për të ndërtuar dhe çuar në një nivel 
konkurrues kapacitetet në fushën e inovacionit teknologjik, 
duke ndjekur edhe modelin e Izraelit, si një nga pesë vendet 
lider të botë në këtë aspekt. 

Gjatë takimit, z.Peleshi shprehu vlerësimin e tij për 
Izraelin si një partner shumë i rëndësishëm i NATO-s në 
rajonin MENA (Middle East and Northern Africa) si edhe 
për politikën konstruktive të ndjekur në Forumin e Dialogut 
të Mesdheut.

Ministri Peleshi falënderoi homologun Gantz për vendi-
min historik të njohjes së Pavarësisë së Kosovës nga shteti 
i Izraelit, që u pasua edhe me vendosjen e marrëdhënieve 
diplomatike dhe hapjen e ambasadave përkatëse.

Në ambientet e Ministrisë së Mbrojtjes, u mbajt sot ceremonia e përfundimit 
të Kursit të Lartë të Sigurisë dhe Mbrojtjes, ku morën pjesë zëvendësshefja e 
SHPFA, gjeneralmajore Manushaqe Shehu, komandanti i AFA-së, gjeneral bri-
gade Albert Mullai, drejtorë dhe ushtarakë të lartë të MM dhe SHPFA.

Ky kurs u zhvillua nga data 13 shtator dhe u mbyll më 26 nëntor 2021. 
Gjatë zhvillimit të kursit, pjesëmarrësit patën mundësi të merrnin leksione nga 
përfaqësues të lartë 
të trupit diploma-
tik të akredituar në 
vendin tonë dhe 
titullarë të institu-
cioneve me fushë 
përgjegjësie, siguri-
në dhe mbrojtjen. 
11 ushtarakë të lartë 
dhe 5 civilë nga 7 
vende të ndryshme 
si Shqipëria, Kosova, 
Bullgaria, Gjeorgjia, Greqia, Gjermania, Italia, ndoqën për rreth 3 muaj kursin që 
iu rezervohet ushtarakëve dhe civilëve me detyra të larta në fushën e Sigurisë 
dhe Mbrojtjes.KLSM është kursi më i lartë institucional në hierarkinë e 
arsimimit të Forcave të Armatosura të RSH. Ky kurs synon të trajnojë 
ushtarakë me gradën kolonel/nënkolonel ose civilë ekuivalentë me ta, jo 
vetëm nga institucionet e Sigurisë dhe Mbrojtjes së vendit tonë, por edhe 
nga vendet e rajonit. Në fund të ceremonisë, u dorëzuan diplomat për të 
gjithë pjesëmarrësit që përfunduan me sukses kursin.

CEREMONIA

Përfundon me sukses Kursi i 12-të 
i Lartë i Sigurisë dhe Mbrojtjes

Kolonel Genci Petanaj: Akti heroik i 
pilotëve dhe teknikëve tanë që ne kujtojmë 

sot është shkruar me shkronja të arta

Ceremoni përkujtimore me rastin e 32-vjetorit të rënies në krye të detyrës 

Në Bazën Ajrore Farkë, është organizuar 
një ceremoni përkujtimore me rastin e 
32-vjetorit të rënies në krye të detyrës 
të pilotëve e teknikëve në misionin e 

tyre për të ndihmuar studentët e pedagogët e pla-
gosur në aksidentin e ndodhur në Himarë.

Për të përkujtuar këtë ngjarje, në ceremoni 
ishin të pranishëm shefi operacional i Forcës 
Ajrore kolonel Genci Petanaj, komandanti i 
Bazës Ajrore Farkë nënkolonel Julian Dulemata, 
përfaqësues të shoqatës “Familjet e Dëshmorëve 
të Aviacionit”, përfaqësues të shoqatës së “Avia-
torëve të Shqipërisë”, veteranë si dhe shefa krye-
sorë e personeli ushtarak e civil të Bazës Ajrore 
Farkë. Fjalën e rastit në ceremoninë përkujtimore 
në emër të komandës së Forcës Ajrore e mbajti 
kolonel Genci Petanaj, i cili theksoi se: “Pilotët 
Agron Galanxhi, Tafil Agai, Vangjel Postoli, 
Veledin Resuli e teknikët Enver Haka, Pandeli 
Zhupa u nisën drejt misionit megjithëse u përbal-
lën me pabesinë më të egër të motit, luftuan me 
kurajo për të dalë nga ajo pritë e pabesë që natyra 
ju kishte zënë në majën e Llogorasë, ku erërat janë 
aq të forta, sa gjurmët e saj janë të gdhendura mbi 
gurë e drurë, simboli i së cilës është dhe pema 
flamur. Ata ranë gjatë kryerjes së detyrës, duke 
u bërë simboli i sakrificës në emër të humanizmit 
për të shpëtuar jetë. Ata janë krenaria e Forcës 
Ajrore dhe modeli i një brezi të ri të pilotëve që 
po rritet sot. Akti i tyre sublim i shërben atyre për 
të treguar që, profesioni i pilotit është i fisnik dhe 
i bukur, por i vështirë. Akti heroik i pilotëve dhe 
teknikëve tanë që ne kujtojmë sot është shkruar 
me shkronja të arta, jo vetëm në historinë e Forcës 
Ajrore, por edhe në memorien e popullit shqiptar”, 
si dhe ftoi të pranishmit për të mbajtur një minutë 
heshtje në kujtim dhe nderim të tyre. Pjesëmarrësit 
në ceremoni vendosën kurora dhe tufa me lule në 
memorialin e Dëshmorëve në Bazën Ajrore Farkë 
si dhe në Varrezat e Dëshmorëve, ku prehen pilotët 
e teknikët e rënë në tragjedinë e 22 nëntorit të vitit 
1989 në Llogora.

Vizita mësimore e Kursit të Kryekapterit në FSK
Në zbatim të programit mësimor të Kursit të 

Kryekapterit, i cili zhvillohet në Qendrën e Arsimimit 
Profesional të Nënoficerëve (QAPN), kursantët e 
Kursit zhvilluan një vizitë njohëse në Forcat e Sig-
urisë së Kosovës (FSK). 

Në këtë vizitë njohëse morën pjesë Zëvendëskom-
andanti i QAPN, Nënoficeri i QAPN, si dhe personel 
nga stafi, instruktorë dhe mësimdhënës.

Qëllimi i kësaj vizite ishte njohja me misionin, 
detyrat që kryen FSK dhe  strukturat përbërëse të 
kësaj Force, si dhe krijimin e urave të bashkëpunimit 
në fushën e arsimimit  dhe trajnimit midis QAPN 
dhe FSK.

Fillimisht stafi i QAPN dhe kursantët viz-
ituan Forcën Tokësore të FSK-së, ku u pritën nga 
Zëvendëskomandanti, Shefi i Shtabit dhe Kryekapteri 
i FSK-së. Gjatë këtij takimi u brifua dhe u diskutua 
lidhur me misionin, detyrat, funksionet dhe rolin e 
nënoficerit në trupë, si dhe për mundësitë e bashkë-
punimit reciprok në fushat e arsimimit dhe trajnimit 
ndërmjet FT-së të FSK-së dhe QAPN-së.  

Më tej u zhvilluan vizita në vendet historike, në 
Prekaz tek varrezat e dëshmorëve dhe tek shtëpia 
muze e Adem Jasharit.

Në përfundim të kësaj vizite mësimore Kursi i 
Kryekapterit zhvilloi edhe një vizitë në regjimentin 
e dytë të Forcës Tokësore të FSK-së, ku konkretisht 

u vizituan rajonet e trajnimit dhe stërvitjes.
Pala pritëse vlerësoi si shumë domethënëse dhe 

të rëndësishme vizitën e zhvilluar në FSK, duke 
theksuar se është tepër vitale kjo vizitë, për të 
iniciuar rritjen e bashkëpunimit të mëtejshëm mbi 
arsimimin e nënoficerëve të FSK-së, duke vijuar 
për të implementuar më së miri edhe mundësinë 
e zhvillimit të disa prej kurseve që zhvillohen 
në QAPN nga personeli nënoficer i FSK, si dhe 
anasjelltas nga QAPN, përfaqësimin përmes dër-
gimit të personelit nënoficerë për t’u trajnuar në 
Shkollën e Nënoficerëve në FSK.     

Një thënie e vjetër  thotë se 
gruaja është shtëpia dhe shtë-
pia është baza e shoqërisë. 
Është njësoj sikur ndërtojmë 

shtëpinë tonë duke ndërtuar dhe vendin 
tonë. Nëse shtëpia jonë është e papër-
shtatshme, qoftë e papërshtatshme në të 
mira materiale dhe gjëra të nevojshme, 
atëherë ai vend nuk mund të ketë harmoni 
dhe asnjë vend që nuk ka harmoni nuk 
mund të rritet në asnjë drejtim.Ja përse 
arsimimi i gruas është më i rëndësishëm 
se arsimimi i burrave dhe djemve. 

Një nga përgjegjësitë më të mëdha 
të grave të arsimuara sot është mënyra 
si sintetizohet ajo që ka pasur vlerë dhe 
është e çmuar në traditat tona të lashta, 
me atë që është e mirë dhe e vlefshme 
në shoqërinë moderne. Jo gjithçka që 
është moderne është po kaq e mirë, dhe 
jo gjithçka që është e vjetër është ose e 
mirë ose e keqe. Duhet të vendosim, jo 
njëherë e mirë, por gati çdo javë, çdo 
muaj për të mirat dhe vlerat e vendit 
tonë, dhe se cilat janë disa nga gjërat e 
vjetra që mund të ruajmë për të pasuruar 
shoqërinë tonë. Për të qenë modernë, disa 
njerëz mendojnë se është një mënyrë e të 
veshuri apo një mënyrë e të foluri apo disa 
zakone apo tradita, por kjo nuk është ajo 
që fjala “modern” do të thotë. Ajo është 
një pjesë sipërfaqësore e modernizmit.

Disa njerëz mendojnë se vetëm duke 
pasur punë të mira po bëjnë diçka të 
rëndësishme. Por ne të gjithë e dimë 
mirë se edhe makineria më komplekse 
do të ishte infektive nëse një kaçavidë e 
vogël nuk punon ashtu siç duhet të punojë 
dhe se ajo kaçavidë e vogël është po aq 
e rëndësishme sa dhe pjesa më e madhe. 
Po kështu ndodh edhe në jetën kombëtare. 
Nuk ka asnjë punë të vogël; nuk ka asnjë 
person të vogël. Gjithkush ka diçka për 
të bërë. Dhe nëse ai apo ajo e bën mirë, 
atëherë vendi do të shkojë në drejtimin 
e duhur.

Kjo tregon se sa bukur është balan-
cuar bota kur gjithkush ka diçka për të 
bërë. Gjithçka, qoftë e pisët apo e vogël 
ka një qëllim.

Gratë e arsimuara do të rezultonin 
në bashkëshorte dhe nëna më të mira 
në një rend të ri botëror, në mes të 
lulëzimit të industrializimit dhe brenda 
një demokracie ‘progresive’. Ideja që 
gratë ishin aty si kujdestare të moralit 
e shpirtit si dhe figura të përkujdesjes 
së pafundme për të tjerët vjen shumë 
përpara industrializimit. Sidoqoftë, kjo 
nuk e ndryshoi pozicionin e grave kur ato 
iu bashkuan tregut të punës, kjo vetëm 
pasoi me ndarjen seksuale të atij tregu. 
Kjo do të thoshte se kishte detyra të reja 
për gruan në sferën shtëpiake: të mbante 
ekonominë e familjes të pacenuar dhe të 
siguronte që morali i shtëpisë të kishte 
standard të lartë. Kjo krijoi terrenin për 
ta lejuar arsimimin e grave. 

Pozita e gruas në filozofinë antike
Pjesa dërrmuese e filozofëve të lashtë 

e përligjnin trajtimin e pabarabartë me 
vendosjen e secilit nën të mirën e përgjith-
shme dhe me ndarjen e pabarabartë të 
dhuntive dhe aftësive. Gruaja shihet si një 
krijesë më e ulët “nga natyra”.

Aristoteli, për të, qytetarë janë 
vetëm ata që janë të lirë nga veprimtaritë 

“Kur edukon një mashkull ke edukuar një burrë, 
kur edukon një femër ke edukuar një gjeneratë”

Shefe e sektorit të Botimeve
Anjeza Musollari

prodhuese dhe riprodhuese shtëpiake. 
Skllevërit, të huajt, gratë dhe fëmijët janë 
të përjashtuar nga jeta politike, sepse nuk 
kanë premisat e nevojshme. Ata shfaqen 
si ndihmës për të krijuar kushtet për elitën 
e qytetarëve të plotë.

Gruaja për Aristotelin është një për-
çudnim i natyrës si pasojë e pjellorisë së 
mangët, një fazë fillestare deficitare e 
burrit. Sipas tij, ajo nuk ka as arsye, as 
aftësi riprodhuese. Në të dyja, ajo luan 
vetëm një rol plotësues të dorës së dytë:

“Ashtu sic ndodh që nga të gjymtu-
arit të lindin prapë të gjymtuar, mund të 
lindin edhe të shëndoshë. Kështu, nga një 
femër lind nganjëherë përsëri një femër, 
por ndonjëherë lind edhe një vajzë. Një 
femër është një vajzë e gjymtuar dhe të 
përmuajshmet janë farë, vetëm se jo farë 
e pastër. Sepse i mungon diçka kësaj 
fare, burimi i jetës... sepse ky burim 
jete gjendet vetëm te fara mashkullore.”

Kultura perëndimore bazohet në 
lidhjen mes simboleve dhe ideve, të 
cilat rrjedhin nga burime fetare dhe nga 
filozofia e Greqisë së lashtë. Në fazën kur 
njerëzit skicuan sistemet e simboleve për 
shpjegimin e botës (fe, shkencë, filozofi), 
gratë ishin kaq të lëna pas dore, saqë 
nuk mund të merrnin më pjesë aktivisht 
në këtë përparim. Këtu duhet parë edhe 

një nga arsyet që grave në këto sisteme 
iu është përcaktuar një status i ulët. U 
krijuan dy konstrukte: “mashkullor” dhe 
“femëror”. Këta ishin të ndryshëm në 
detyrat, aftësitë dhe mundësitë e tyre. Kjo 
u ka shërbyer brezave të mëvonshëm për 
të ruajtur status quo-në, që iu dukej ose si 
“e natyrshme”, ose “e shkruar nga Zoti”.

Për herë të parë në shoqëritë borgjeze 
të shekullit XVIII, thirrja e grave për të 
drejta u bë e fuqishme. Kjo kishte shumë 
arsye. Së pari, Deklarata e Përgjithshme 
e të Drejtave të Njeriut mbi bazën e së 
drejtës natyrore në Francë dhe në Shtetet 
e Bashkuara bëri që të nisnin kërkesat për 
të drejta të barabarta për gratë.

Falë zhvillimit të punës produktive 
kapitaliste, vendi dhe i punës dhe vend-
banimi po ndaheshin gjithnjë e më shumë 
nga njëri-tjetri. Kjo solli ripërkufizimin 
e ndarjes së punës mes gjinive. Burri 
e konsideronte gruan si bashkëshorte 
dhe nënë, puna e së cilës mundësonte 
dhe siguronte suksesin e burrit jashtë 
shtëpisë. “Familja” konsiderohej tashmë 
si hapësirë e komunikimit social dhe e 
riprodhimit jashtë sferës profesionale, 
e cila u përkiste vetëm bashkëshortëve 
dhe fëmijëve. Gratë ishin “çliruar” nga 
puna për të fituar, prandaj gruaja duhet të 
krijonte në familje një strehë private dhe 

intime, e cila zëvendësonte në mënyrë 
harmonike botën e jashtme të profesionit, 
të konkurrencës për para dhe pushtet.

Pozita e femrës në Shqipëri.
Femra në Shqipëri doli nga sundimi 

osman me një prapambetje të theksuar 
arsimore. Kjo për shkak të mungesës së 
sistemit arsimor kombëtar. Në vitin 1912 
në vend ekzistonin vetëm 250 shkolla 
të huaja. Me këtë gjendje të shkollave 
kuptohet shkalla e lartë e analfabetizmit 
të popullit tonë dhe në veçanti në radhët 
e femrës.

Në këto kushte para shtetit shqiptar, 
krahas detyrave të tjera të rëndësishme 
për zhvillimin e vendit, qëndronte edhe 
organizimi i arsimit kombëtar. Qeveria 
e Vlorës, me gjithë kushtet e vështira 
objektive dhe subjektive, të krijuara pas 
vitit 1912, me politikën e saj arsimore 
synonte të krijonte sistemin arsimor 
me frymë kombëtare, demokratike dhe 
laike; krijimin e kuadrit mësimor si dhe 
realizmin e arsimit fillor të detyrueshëm. 
Në këtë kuadër kujdes ju kushtua arsimit 
femëror.

Për të realizuar tërheqjen e vajzave 
në shkollë u shtrua si detyrë krijimi i 
shkollës shtetërore femërore dhe hartimi 
i programit shkollor të veçantë për të.

Krijimi i një shkolle të tillë në Shq-

ipëri ishte i domosdoshëm. Së pari, për 
shkak të prapambetjes në të cilën ndodhej 
vendi; së dyti, fanatizmi dhe mendimi 
konservator për femrën në shoqërinë 
shqiptare ishte mbizotërues; së treti, pjesa 
dërrmuese e popullsisë ishte e besimit 
mysliman.

Kjo pjesë zbatonte zakonin e mbylljes 
së vajzës në moshë fare të re, duke prekur 
kështu një pjesë të viteve të moshës shkol-
lore. Çelja e shkollës femërore ishte më 
e pranueshme edhe për popullsinë e dy 
besimeve të tjera, në veçanti për klerin 
katolik i cili ishte kundër shkollave të 
përzjera (djem e vajza).

Arsimimi i femrës mbeti një çështje 
e rëndësishme e qeverisë dhe forcave 
përparimtare edhe gjatë viteve 1925-
1939. Ai përbënte një nga problemet 
kryesore të fjalimit që Ahmet Zogu 
mbajti para Asamblesë në janar të 
vitit 1926. Përmirësimin e pozitës 
së vështirë të gruas në vitin 1926 ai 
e shihte në përputhje me zhvillimin 
ekonomik, politik, shoqëror dhe kul-
turor të Shqipërisë.

Po sot kur flasim për teknologji 
inovacioni,kur gjithçka flet me gjuhën 
e shkencës,sot a ekziston një koherencë 
dhe simbiozë vlerash,normash morale.
Stacionimi i plotë  është  i vështirë dhe 
për ta arritur duhet të krijojme diferenca 
në mes trupit dhe mendjes,mes fizikës 
dhe mendësisë për të ardhur deri tek 
personalitetei i një njeriu edukata e tij 
formimi,bindjet,reagimet e tij në situata 
të veçanta për tu afruar integritetit të tij 
kulturor.

E nëse do i realizonim të gjitha 
këto,mund të themi që jemi në shek 
XXI,ndryshe faktori kohë ka mbetur’ 
mijera’ vite larg.

Disa njerëz mendojnë se vetëm duke pasur punë të mira po bëjnë diçka të rëndë-
sishme. Por ne të gjithë e dimë mirë se edhe makineria më komplekse do të ishte 
infektive nëse një kaçavidë e vogël nuk punon ashtu siç duhet të punojë dhe se ajo 
kaçavidë e vogël është po aq e rëndësishme sa dhe pjesa më e madhe. Po kështu 
ndodh edhe në jetën kombëtare. Nuk ka asnjë punë të vogël; nuk ka asnjë person 
të vogël. Gjithkush ka diçka për të bërë. Dhe nëse ai apo ajo e bën mirë, atëherë 
vendi do të shkojë në drejtimin e duhur.

Më datë 05.11.1993, u 
hap Akademia e Nënofi-
cerëve, misioni i së cilës 
ishte  përgatitja e përqen-

druar e nënoficerëve të karrierës duke 
rikthyer një traditë të përhershme dhe 
të konsoliduar. 

Trajnimi i trupës së nënoficerëve e 
ka fillesën e saj në vitin 1919, ku u hap 
për herë të parë shkolla dhe kurset e 
nënoficerëve të cilët vijuan deri në vitin 
1939. Në vitet 1950-1965 u hapën kurse 
të ndryshme të shërbimit për nënoficerë 
në komandat përkatëse.

Në vitin 2003, Qeveria Shqiptare 
i akordoi akademisë emrin e Kolonelit 
holandez Ludowik Thomson, duke e 
quajtur “Akademia e Nënoficerëve 
Thomson”, në vlerësim dhe në respekt 
të veprës së shquar për kontributin e 
dhënë në Shqipëri, për përmirësimin e 
trupës ushtarake gjatë viteve 1911-1915, 
ku dhe vdiq në vendin tonë në krye të 
detyrës.

Në historinë e FARSH, hallka, 
pozicioni, dhe roli i nënoficerit të kar-
rierës në përgjithësi është vlerësuar, 
por në periudha të ndryshme kohore 
vlerësimi është i ndryshëm. Kështu, 
në vitet 1912 – 1914, 1920 – 1966 dhe 
1994 – 2002 nënoficeri ka pasur një rol 
të rëndësishëm në strukturën organiza-
tive dhe ka gëzuar një rol të dorës së 
parë në stërvitjen, menaxhimin, dhe 
komandimin e nënreparteve, e më rrallë 
të reparteve të shkallëve të vogla taktike. 

Pas vitit 1945 dhe deri nga mesi 
i viteve ’60, në ushtrinë shqiptare 
vazhdonte të mbizotëronte mendimi i 
mëparshëm që të ruhej i njëjti konceptim 
në lidhje me numrin, rëndësinë dhe rolin 
e nënoficerëve në jetën dhe përgatitjen 
e reparteve dhe nënreparteve të saj. 
Me vlera ishte roli i tyre në stërvitjet 
e vogla. Por me heqjen e gradave nga 
viti ’60 deri në ’90 numri i nënoficerëve 
ra ndjeshëm. Pas viteve ’60 nënofi-
cerët merreshin në shërbim përmes një 
kontrate që nënshkruhej nga titullari 
i repartit përkatës dhe natyrisht pasi 
plotësonte disa kritere.

Demokratizimi i jetës së vendit dhe 
transformimet e ristrukturimet e ushtrisë 
shqiptare pas viteve 90’ sollën si do-
mosdoshmëri të kohës themelimin dhe 
konsolidimin e përgatitjes së nënoficerit, 
dhe në nëntor 1993, me Urdhër të Min-
istrit të Mbrojtjes, u krijua Akademia e 
Nënoficerëve.

Arsimimi, trajnimi dhe kualifikimi 
i trupës së nënoficerëve ka bërë një 
rrugëtim jo të lehtë ndër vite që prej 
fillimit të saj dhe konkretisht, shkollat e 
Nënoficerëve në Shqipëri nga viti 1912 
– 2002 janë si më poshtë:

Viti 1919 - Shkollat e xhandarmërisë 
dhe aspirantëve për nënoficerë;

Viti 1925 - Shkolla e Nënoficerëve 
në Durrës, kishte 1 kurs çdo vit, me 
kohëzgjatje  6 muaj; 

Viti 1929 - Shkolla e Nënoficerëve 
për këmbësori, artileri, xhenio;

Viti 1931 - Shkolla e Perfeksionit 
të Nënoficerëve në Durrës, (Merrte 
nënoficerë nga ushtria pasi kishin kryer 
shërbimin e detyrueshëm ushtarak dhe 
i kualifikonte si nënoficerë karriere);

Viti 1950 - Shkolla e përgatitjes së 
nënoficerëve të Prapavijës, më pas u 
emërua Shkolla e Intendencës;

Në vitet ’60, ’70, ’80 - U hapën 
shkolla të përkohshme për Artilerinë, 
Tanket dhe Xhenion në Elbasan.

Më pas, vazhduan shkolla të njëjta 
me kohë dhe programe të reduktuara për 

Akademia e Nënoficerëve, 28 vite 
profesionalizëm dhe devotshmëri

Intervistë me Kolonelin Arben Toska 

nënoficerë jo të karrierës, që përgatisnin 
nënoficerë jo me rrogë dhe që u ngritën 
pranë Korpuseve dhe Komandave të 
Forcës Detare, Mbrojtjes Kundër Ajrore, 
pranë Grupimit në Elbasan.

Mbi bazën e Shkollës së Instruksionit 
në Zall Herr, me urdhër të Ministrit të 
Mbrojtjes, më 5.11.1993, u hap Aka-
demia e Nënoficerëve.

Cili është misioni  i QAPN (Aka-
demisë së Nënoficerëve)?

Misioni i Qendrës së Arsimimit Pro-
fesional të Nënoficerëve (ANO) është: 
“Formimi, kualifikimi dhe përgatitja 
e nënoficerëve të të gjithë niveleve të 
FARSH-së dhe personelin e mesëm 
civil të administratës, ekuivalent të 
nënoficerëve, si dhe bashkëpunon me 
strukturat e FARSH për specializimin e 
nënoficerëve.

Përgjegjësitë dhe detyrat themelore 
e Qendrës Arsimimit Profesional të 
Nënoficerëve (ANO) janë:

• Zhvillimi dhe certifikimi i kurseve 
institucionale dhe funksionale;
• Hartimi i planeve dhe programeve 
mësimore;
• Testimi dhe përzgjedhja e kandi-
datëve për ndjekjen e kurseve sipas 
ligjeve në fuqi e kritereve të miratuara 
nga instancat eprore;
• Kualifikimi i personelit të mesëm 
civil të administratës në strukturat e 
FA-së;
• Testimi e përzgjedhja e kandidatëve 
për instruktorë pranë QAPN (ANO);
• Kryerja e studimeve dhe dhënia e 
ekspertizës në fushën e zhvillimit të 
personelit nënoficer në FARSH;
• Testimi/Certifikimi i nënoficerëve që 
përfundojnë fazën e dytë të kursit bazë 
dhe kursit të Avancuar pranë të gjitha 
Qendrave Stërvitore në Komanda dhe 
Repartet e FA-së;
• Bashkëpunimi me struktura të tjera 

në FA në interes të kualifikimit (spe-
cializimit) të personelit nënoficerëve.

Cili është koncepti i Arsimimit Ush-
tarak Profesional dhe si realizohet ai?

Kurset mësimore organizohen dhe 
zhvillohen sipas kritereve të përcaktuara 
në dokumentin “Politika e Arsimimit dhe 
kualifikimit të ushtarakeve të Forcave të 
Armatosura të Republikës së Shqipërisë 
për përparimin në gradë, miratuar me 
urdhër të Ministrit të Mbrojtjes nr.765 
datë 08.06.2021.

QAPN trajtohet si strukturë vartëse e 
AFA-së, në përputhje me ligjet, urdhrat 
dhe udhëzimet përkatëse për arsimimin 
ushtarak, parimet themelore të punës në 
institucion, për mënyrën e organizimit 
dhe drejtimit, zbatimin e konceptit të 
arsimimit ushtarak profesional për nëno-
ficerët në FA dhe të punonjësve të mesëm 
(C2) civilë, që kryejnë detyra, funksione 
në radhët e FA.

Cilat janë procedurat dhe kriteret 
për rekrutimin e nënoficerëve aktivë 
në Forcat e Armatosura?

Në kushtet e një profesionalizmi 
më të lartë të FA-së dhe një angazhimi 
gjithnjë e më të madh në përmbushje të 
detyrave në mbrojtje të vendit dhe në 
interes të Aleancës, rekrutimi i nënofi-
cerëve me një profil sa më cilësor është 
thelbësor, ka një impakt të rëndësishëm 
mbi të ardhmen e FA-së. Një gjë e tillë 
mund të arrihet nëpërmjet përsosjes së 
sistemit të përzgjedhjes dhe instru-
menteve të vlerësimit, si dhe motivimit të 
tyre nëpërmjet pagës dhe mundësive për 
karrierë. Procedurat dhe kriteret që do të 
zbatohen nga strukturat përgjegjëse për 
përzgjedhjen e Ushtarit/Detarit të IV për 
ndjekjen e Kursit Fillestar të Nënoficerit. 
Sipas nenit 5, pika 5, të ligjit 59/2014, 
“nënoficer aktiv është ushtaraku i titul-

luar si i tillë me urdhër të SHSHP të FA”
Rekrutimi i nënoficerëve bëhet 

nëpërmjet konkurrimit të brendshëm. Në 
konkurrim mund të marrin pjesë vetëm 
ushtarët/detarët e IV-të që plotësojnë krit-
eret e përcaktuara. Struktura përgjegjëse 
për zhvillimin e testimit është AFA/Aka-
demia e Nënoficerëve. Aplikimi bëhet 
pranë komandave ku ushtarët/detarët e 
IV-të kryejnë shërbimin, sipas formatit 
të kërkesës që tërheqin pranë zyrave te 
personelit te Forcave. Konkurrimi nuk 
është i hapur ndaj publikut jashtë FA-
së. Pozicionet organike në TOP janë 
të hapura si për meshkujt dhe femrat. 
Preferohen kandidatë që kanë arsim të 
lartë dhe njohuri në gjuhët e huaja.

Kriteret e konkurrimit për të 
ndjekur kursin fillestar të nënoficerit 
janë:

1. Ushtari/Detari i IV-të për të ndjekur 
Kursin Fillestar të Nënoficerit duhet të 
plotësojë kriteret e mëposhtme:
a) Në momentin e aplikimit, të 
ketë jo më pak se dy vite si ushtar/
detar i IV-të;
b) Në momentin e aplikimit, të 
mos jetë më shumë se 32 vjeç;
c) Të jetë vlerësuar jo më pak 
se “mbi mesatar” në dy vlerësimet e 
fundit vjetore (vlerësimet i referohen 
vlerësimit të superiorit);
d) Të ketë kryer arsimin parauni-
versitar;
e) Të jetë vlerësuar kalues në 
testin e përgatitjes fizike;
f) Të jetë i aftë nga ana shënde-
tësore;
g) Të ketë gjatësinë trupore jo më 
pak se 165 cm për meshkujt dhe 160 
cm për femrat;
Zhvillimi i konkurrimit
2.  Zhvillimi i konkurrimit përfshin:
a) Testimin intelektual;
b) Testimin fizik;
c) Ekzaminimin mjekësor;
d) Testimin e njohurive në njohjen 

e gjuhës angleze;
e) Testimin psikologjik;
f) Vlerësimin e titujve të meritës.
Kriteret e përshkruara më lart duhet të 
plotësohen dhe mbahen deri në datën e 
fillimit të Kursit Fillestar të Nënofic-
erit, në të kundërt, kandidati ndërpret 
konkurrimin ose kursin.
Pranimi kryhet në bazë të Udhëzimit 
të MM Nr.03, datë 18.02.2016, “Për 
procedurat dhe kriteret për rekrutimin 
e nënoficerëve aktiv në FARSH”, pika 
15 “Procedurat e titullimit “nënoficer 
aktiv” dhe gradimin “nëntetar””, 
germa b, “Në përfundim të kursit, 
Komandanti i QAPN-së, i përcjell 
SHSHP të FA, nëpërmjet Komandantit 
të AFA-së, propozimin për titullimin 
e kursantëve”.

Cilët janë kurset që zhvillohen në 
Akademinë e Nënoficerëve?

Kurset që zhvillohen pranë Qendrës së 
Arsimimit Profesional të nënoficerëve 
janë:
• Kurset Institucionale
• Kursi Fillestar i Nënoficerit, 5 
javë në QAPN;
• Kursi Bazë i Nënoficerit, faza e 
parë 8 javë në QAPN dhe faza e dytë 8 
javë pranë Qendrave Stërvitore në njësi 
e reparte;
• Kursi i Avancuar i Nënoficerit, 
faza e parë 8 javë në QAPN dhe faza e 
dytë 8 javë pranë Qendrave Stërvitore 
në njësi e reparte;
• Kursi i Lartë i Nënoficerit, 8 
javë në QAPN;
• Kursi i Kryekapterit, 8 javë në 
QAPN.
• Kurset Funksionale
• Kursi i Administratës së Mesme 
Civile, 2 javë në QAPN;
• Kursi i Instruktorit, 3 javë në 
QAPN.

1. Kursi Fillestar i Nënoficerit 
(KFNO) ka si qëllim hedhjen e bazave 
për karrierën e nënoficerit, ofrimin e 
njohurive teoriko-praktike për drejtimin 
e grupit dhe niveleve të njësuara me të, si 
dhe shkëputjen nga përgjegjësia individ-
uale në aftësi dhe përgjegjësi si drejtues. 
Në këtë kurs marrin pjesë Ushtarë/De-
tarë IV, të cilët kanë rezultuar fitues në 
procesin e konkurrimit dhe përzgjedhjes. 
Përfundimi i këtij kursi është kriter për 
marrjen e gradës “Nëntetar”.

2. Kursi Bazë i Nënoficerit (KBNO), 
ka si qëllim përgatitjen e drejtuesve në rol 
të komandantit të skuadrës në specialitetin 
përkatës. Ai u ofrohet të gjithë nënofi-
cerëve që mbajnë gradën N/tetar, të cilët 
janë kualifikuar nga komisioni përkatës i 
karrierës për ndjekjen e këtij kursi. Kursi 
zhvillohet në dy pjesë: 

2.1 Pjesa e parë (lidershipi) ka si 
qëllim zhvillimin e elementëve themelorë 
të personalitetit të Tetarit, si drejtues 
në rol të komandantit të skuadrës dhe 
detyrave të njësuara me të, edukimin dhe 
përgjegjësinë ndaj detyrës dhe gatish-
mërisë luftarake, në zbatimin e urdhrave 
dhe forcimin e disiplinës vetjake. Kjo 

Intervistoi: Anjeza  Musollari, 
Shefe e sektorit të Botimeve

pjesë zhvillohet në Qendrën e Arsimimit 
Profesional të Nënoficerëve dhe zgjat 
8 javë.

2.2 Pjesa e dytë (specialitet) ka si 
qëllim përgatitjen me njohuri teorike, 
teknike, menaxhuese në një specialitet 
ushtarak, me aftësitë bazë drejtuese për 
komandimin e skuadrës në operacione. 
Ajo zhvillohet 8 javë pranë qendrave 
stërvitore në njësitë dhe repartet e FA-së, 
dhe zgjat 8 javë. Përfundimi i këtyre dy 
kurseve është kriter për marrjen e gradës 
“Tetar”.

3. Kursi i Avancuar i Nënoficerit 
(KANO), ka si qëllim përgatitjen e 
nënoficerit në rol të zëvendëskomandan-
tit të togës në specialitetin përkatës. Në 
këtë kurs marrin pjesë nënoficerët me 
gradën “Tetar”, të cilët janë kualifikuar 
nga komisioni përkatës i karrierës për 
ndjekjen e këtij kursi. Kursi zhvillohet 
në dy pjesë:

3.1 Pjesa e parë (lidershipi) ka si qël-
lim zhvillimin e elementëve themelorë të 
personalitetit të “Rreshterit” si drejtues 
në rol të zëvendëskomandantit të togës 
dhe detyra të njësuara me të, zotërues i 
teknikave të punës dhe ndihmës kryesor 
për stërvitjen e togës, si dhe zhvillimin e 
aftësive komunikuese dhe drejtuese. Kjo 
pjesë zhvillohet në Qendrën e Arsimimit 
Profesional të Nënoficerëve dhe zgjat 
8 javë.

3.2 Pjesa e dytë (specialitet) ka si 
qëllim përgatitjen e Tetarëve me njo-
huritë e nevojshme teorike, teknike, 
menaxhuese në specialitetin përkatës 
ushtarak, si dhe jep aftësi bazë drejtuese 
në rol të zëvendëskomandantit të togës 
ose detyra të njehsuara me të. Zhvillo-
het 8 javë pranë qendrave stërvitore në 
njësitë dhe repartet e FA-së (në Qendrën 
e Arsimimit Profesional të Nënoficerëve 
dhe zgjat 8 javë). Përfundimi i këtyre dy 
kurseve është kriter për marrjen gradës 
“Rreshter”.

4 Kursi i Lartë i Nënoficerit (KLNO), 
ka si qëllim zhvillimin e elementëve 
themelorë të personalitetit të Kapterit si 
këshilltar i komandantit të nënrepartit 
ose repartit dhe detyrave të njësuara me 
të. Në këtë kurs marrin pjesë nënoficerët 
me gradën “Rreshter”, të cilët janë 
kualifikuar për ndjekjen e kursit nga 
komisioni përkatës i karrierës. Zhvillohet 
në Qendrën e Arsimimit Profesional të 
Nënoficerëve dhe zgjat 8 javë. Përfun-
dimi i këtij kursi është kriter për marrjen 
e gradës “Kapter”.

5. Kursi i Kryekapterit (KKK), ka si 
qëllim zhvillimin e elementëve themelorë 
të personalitetit të Kryekapterit, si 
këshilltar i komandantit të forcës dhe 
njësisë dhe detyrave të njësuara me të. 
Në këtë kurs marrin pjesë nënoficerët 
me gradën “Kapter”, të cilët janë kuali-
fikuar nga komisioni përkatës i karrierës 
për ndjekjen e kursit. Kursi zhvillohet 
në Qendrën e Arsimimit Profesional të 
Nënoficerëve dhe zgjat 8 javë. Përfun-
dimi i këtij kursi është kriter për marrjen 
e gradës “Kryekapter”.

Kurset funksionale në QAPN (ANO)

6. Kursi i instruktorit, kryhet në 
QAPN për një periudhë 3 javë. Në këtë 
kurs marrin pjesë nënoficerë me gradën 
tetar, rreshter. Kapter. Në këtë kurs 
marrin pjesë instruktorë të stërvitjes 
që shërbejnë në strukturat e Forcave të 
Armatosura. 

7. Kursi i administratës së mesme 
civile, kryhet në QAPN për një peri-
udhë 2 javë. Në këtë kurs marrin pjesë 
punonjës të administratës së mesme civile 
që shërbejnë në strukturat e Forcave të 
Armatosura, në përputhje me kërkesat 
e funksionit organik të njehsuara me 
detyrën e nënoficerit.  

Si realizohet përzgjedhja e kandi-
datëve, për t’u bërë pjesë e kurseve të 
Akademisë suaj?

Në Qendrën e Arsimimit Profesional 
të Nënoficerëve (ANO), është ushtaraku 
apo civili i cili frekuenton një kurs, 
në bazë të një akti administrativ për 
periudhën kohore të kursit përkatës të 
përcaktuar në dokumentin “Politika e 
Arsimimit dhe kualifikimit të ushtarakeve 
të Forcave të Armatosura të Republikës 
së Shqipërisë për përparimin në gradë”, 
miratuar me urdhër të Ministrit të Mbro-
jtjes nr.765 datë 08.06.2021.

Procedurat dhe kriteret që do të 
zbatohen nga strukturat përgjegjëse për 
përzgjedhjen e Ushtarit/Detarit të IV për 
ndjekjen e Kursit Fillestar të Nënoficerit 
kryhet në përputhje me nenin 5, pika 5, 
të ligjit 59/2014, “nënoficer aktiv është 
ushtaraku i titulluar si i tillë me urdhër të 
SHSHP të FA”. Në konkurrim mund të 
marrin pjesë vetëm ushtarët/detarët IV që 
plotësojnë kriteret e përcaktuara.

Kursi Bazë i Nënoficerit, Kursi i 
Avancuar i Nënoficerit, Kursi i Lartë i 
Nënoficerit, përzgjedhja e kandidaturave 
për ndjekjen e këtyre kurseve është objekt 
shqyrtimi i komisionit të zakonshëm të 
karrierës.

Kursi i Kryekapterit, përzgjedhja 
e kandidaturave për ndjekjen e Kursit 
Kryekapterit është objekt shqyrtimi i 
komisionit të lartë të karrierës.

Kursi i Instruktorit te Stërvitjes, 
përzgjedhja e kandidaturave për ndjekjen 
e kursit të instruktorit të stërvitjes bëhet 
me propozim të komandave të forcave, 
njësive dhe reparteve dhe miratim të 
SHSHP të FA-së. 

Kursi i Administratës së Mesme 
Civile, përzgjedhja e kandidaturave për 
ndjekjen e kursit të Administratës së 
Mesme Civile bëhet me propozim të ko-
mandave të forcave, njësive dhe reparteve 
dhe miratim të SHSHP të FA-së.

Cilat janë kurrikulat e implementu-
ara në programin tuaj mësimor?

Hartimi i programeve mësimore në 
QAPN, është mbështetur kryesisht në 
dhënien e njohurive bazë kursantëve 
për të përvetësuar format dhe teknikat 
e drejtimit në nivele të ndryshme duke 
filluar nga niveli i grupit, e deri në atë 
të togës. Gjithashtu kursantët marrin 
njohuritë e duhura për teknikat, format 
dhe metodat e punës në shtabet e njësive 
dhe reparteve.

Njëkohësisht, prioritet iu jepet  im-
plementimit në programet mësimore edhe  
të STANAG-ve, të cilat kryesisht kon-
sistojnë në: Rregullore dhe Ligjshmëri, 
Operacionet luftarake dhe humanitare 
dhe ato paqeruajtëse, barazinë gjinore, 
Planin Kombëtar të kërkim-shpëtimit etj. 

A ka pasur probleme në imple-
mentimin e koncepteve të arsimimit 
ushtarak profesional në kurset që ju 
zhvilloni? Nëse po, cilat janë ato?

Gjatë gjithë periudhës së funksionimit 
të këtij institucioni janë bërë rishikimet e 
programeve mësimore me qëllim imple-
mentimin e koncepteve të reja mësimore 
duke përditësuar dhe përmirësuar  nivelin 
e tyre, mbështetur në mësimet e nxjerra 
nga kurset e zhvilluara, STANAG-ët e 
implementuar dhe sugjerimet e vendeve 
partnere.

Konkretisht, ne kemi propozuar dhe 
është miratuar zgjatja e programit mësi-
mor të kursit të kryekapterit nga 4 javë në 
8 javë, për arsye të zgjerimit të njohurive 
në disa fusha të cilat konsiderohen si 
domosdoshmëri për funksionet ku këto 
nënoficerë përgatiten për të shërbyer në 
të ardhmen si këshilltar të komandantit 
të reparteve dhe zotërimit të teknikave 
të punës në shtab. 

Si ka ndikuar arsimimi dhe trajni-
mi i trupës së nënoficerëve për rritjen 
e tyre profesionale dhe si ka evoluar 
kjo në vite?

Nisur nga kurset sipas niveleve, që 
zhvillohen në Qendrën e Arsimimit 
Profesional të Nënoficerit si dhe 
eksperiencat që marrin gjatë kohës 
që ata ushtrojnë detyrën funksionale 
në reparte ku ata shërbejnë si dhe 
informacionit të marrë nga koman-
dat, vërehet një ndryshim shumë 
pozitiv në ngritjen e aftësive të tyre 
profesionale.

Nënoficeri i njohur si “shtylla 
kurrizore e ushtrisë” është i përfshirë 
direkt në stërvitjen dhe trajnimin e 
trupave ndaj arsimimi dhe kualifikimi 
i tyre këto vitet e fundit ka dhënë një 
impakt shumë pozitiv në rritjen e 
performancës së Komandave/njësive 
ku ato shërbejnë.

Duke qenë se QAPN është i 
vetmi institucion arsimor për të gjithë 
korpusin e  nënoficerëve në FA, 
çdo nënoficer, pas një periudhe 3-4 
vjeçare, rikthehet përsëri pranë këtij 
institucioni për kryerjen e kurseve të 
radhës, për të marrë njohuri dhe dije 
të një niveli më lartë, e cila është një 
domosdoshmëri për ecurinë e tyre në 
grada dhe karrierë.

Gjithashtu dera e QAPN (ANO) 
është e hapur për secilin prej tyre, 
që kërkon ekspertizë në një fushë të 
caktuar.

Nisur nga historiku i ekzistencës 
së këtij institucioni arsimor/pro-
fesional për Nënoficerë ndër vite, 
QAPN (ANO) ka pësuar një ngritje 

dhe ndryshim rrënjësor pozitiv, qoftë 
edhe në mënyrën e organizimit, 
përzgjedhjes së personelit Instruktor.

Vlen të theksohet se i gjithë pro-
cesi mësimor në QAPN zhvillohet nga 
vetë nënoficerët çka tregon ngritjen e 
tyre nga ana profesionale.

Gjithashtu bashkëpunimi me ven-
det Aleate, konkretisht me Gardën 
Kombëtare të New Jersey-it, SHBA, 
ka dhënë një rritje shumë cilësore në 
arsimimin dhe trajnimin e trupës së 
nënoficerëve, më e theksuar kjo në 
këto dy-tre vitet e fundit.  

Çfarë do të thotë për ju kalimi 
i Forcave të Armatosura nga ushtri 
aktive në ushtri profesioniste?

Siç dihet, duke filluar nga viti 
2010, shërbimi i detyrueshëm ush-
tarak aktiv filloi të aplikohet jo më 
mbi bazën e detyrimit, por mbi baza 
vullnetare, fillimisht si ushtar me pag-
esë ndërsa sot me emërtim “ushtar/
detar aktiv”. 

Kalimi i Forcave të Armatosura 
nga ushtri aktive në ushtri profesion-
iste, është një risi dhe hap shumë 
pozitiv, pasi e gjithë eksperienca e 
fituar ndër vite nga personeli ushtarak 
ushtar dhe nënoficer, ruhet kultivohet 
dhe implementohet në të gjithë brezat 
në FA.

Mundësinë që ofrojnë FA-të për 
një karrierë dhe jetë të sigurt për të 
rinjtë e të rejat që dëshirojnë të bëhen 
pjesë e FA-së, anëtarësimi i Repub-
likës së Shqipërisë në NATO, kalimi 
në një ushtri tërësisht profesioniste, 
ka krijuar hapësira dhe avantazhe për 
të gjithë shtetasit.

Kjo i ka bërë Forcat e Armatosura 
të jenë më tërheqëse për të rinjtë e të 
rejat, për faktin se nëse rekrutohesh 
dhe bëhesh pjesë e FA-së, përfitimet 
dhe mundësitë janë më të mëdha, pasi 
bëhet pajisja me një kontratë pune të 
rregullt dhe të sigurt, përfitohet shër-
bim shëndetësor falas për vete dhe 
familjen, krijohet mundësi arsimimi 
dhe kualifikimi brenda e jashtë ven-
dit pa pagesë, fitohen aftësi të reja 
profesionale, bëhet pajisja me vlerën 
e ushtarit profesionist, i cili përfiton 
të gjitha të drejtat që parashikon 
Statusi i Ushtarakut të Republikës së 
Shqipërisë.

Në Akademinë e Nënoficerëve 
janë trajnuar jo vetëm nënoficerë 
por edhe punonjës të Administratës 
të Mesme Civile, sa është numri i 
tyre në këto 20 vite?

Kurset funksionale janë pjesë e 
sistemit të arsimimit që ofron Qendra 
e Arsimimit Profesional të Nënofi-

cerëve (ANO), nëpërmjet të cilëve 
mundëson, punonjësve civilë të FA-
së, në përmbushjen e përgjegjësive të 
funksionit organik. 

Kursi i administratës së mesme 
civile. Në këtë kurs marrin pjesë 
punonjës të administratës së mesme 
civile që shërbejnë në strukturat e 
Forcave të Armatosura, në përputhje 
me kërkesat e funksionit organik të 
njehsuara me detyrën e nënoficerit. 

Për herë të parë Kursi i adminis-
tratës së mesme civile është hapur në 
vitin 2010 dhe deri tani janë arsimuar 
77 personel i mesëm civil.

Si qëndron raporti mes mësime-
ve teorike dhe stërvitjes praktike, 
duke ditur se kurset janë të niveleve 
të ndryshme?

Programi mësimor është i ndër-
tuar në mënyrë të tillë ku përqindja e 
teorisë dhe asaj praktike t’i përgjigjet 
vetë nevojave që kanë funksionet or-
ganike ku këto nënoficerë shërbejnë.

Konkretisht nëse do flasim për 
kursin fillestar dhe kursin bazë të 
nënoficerit, afërsisht 68% e këtij 
programi është trajnim/stërvit je 
(Praktikë) dhe 32% e zë pjesa teo-
rike. Për kursin e Avancuar 58.3% 
është trajnim/stërvitje (Praktikë)  
dhe 41.7% pjesa teorike. Kursi i 
Lartë i Nënoficerit 64.2% Teori dhe 
35.8% Praktikë. Kursi i Kryekapterit, 
80.08% Teori dhe 19.2% praktikë.

Sa i rëndësishëm është për një 
ushtarak profesionist arsimimi i tij?

Si në çdo profesion tjetër, edhe 
në atë të ushtarakut, arsimimi, për-
gatitja dhe kualifikimi i tij janë shumë 
të rëndësishëm duke e parë këtë në 
shumë dimensione.

Sfidat me të cilat përballen FA-
të, vendi dhe gjithë Aleanca, janë 
në evoluim të përhershëm, sikurse 
duhet të jetë edhe arsimimi ushta-
rak, mënyra se si do të përballohen 
sfidat. Këto sfida na rrisin ndjesh-
mërinë dhe përgjegjshmërinë për 
misionin dhe rolin e FA-së, përqa-
sjen në adresimin e problemeve me 
të cilat përballemi, si dhe kërkesat 
e detyrat që duhet të përmbushë 
arsimimi ushtarak. Edukimi dhe 
trajnimi duhet të jetë komplementar 
e që shfrytëzon gjithë mundësitë që 
ofrojnë institucionet e ndryshme të 
FA-së dhe vetë forcat. “Sistemi i 
sotëm arsimor, është guri i themelit 
të suksesit apo dështimit tonë, në të 
ardhmen. Arsimimi cilësor refle-
ktohet në performancën, rritjen e 
kohezionit social, mirëkuptimit dhe 
ndërveprimit efektiv mes vetë ushta-
rakëve dhe botës përqark”.

Sekretari i Përgjithshëm ndan ide mbi Konceptin e ardhshëm Strategjik të NATO-s

Në Konferencën e Diplomacisë 
Publike të Rigës më 30 nëntor 
2021, Sekretari i Përgjith-
shëm Jens Stoltenberg ndau 

idetë e tij mbi Konceptin e ardhshëm 
Strategjik të NATO-s. Dokumenti i ri, 
të cilin udhëheqësit e NATO-s do ta mi-
ratojnë në Samitin e Madridit në qershor 
2022, do të përcaktojë se si NATO do të 
merret me një botë më të paparashikue-
shme dhe konkurruese. Në fjalën e tij, 
z. Stoltenberg nënvizoi pesë elementë që 
duhet të jenë në qendër të Konceptit të 
ardhshëm Strategjik: mbrojtjen e vlerave 
tona, forcimin e fuqisë sonë ushtarake, 
forcimin e shoqërive tona, marrjen e 
një këndvështrimi global dhe ndërtimin 
e NATO-s si lidhje institucionale midis 
Evropës dhe Amerika e Veriut.

Fjala e Sekretarit të Përgjithshëm 
të NATO-s, Jens Stoltenberg në Konfer-
encën: Pikëpamja e NATO-s drejt vitit 
2030 dhe më tej, organizuar nga Instituti 
Letonez i Çështjeve Ndërkombëtare në 
bashkëpunim me Ministrinë e Punëve 
të Jashtme të Letonisë dhe Divizionin e 
Diplomacisë Publike të NATO-s

Është vërtet e mrekullueshme të kthe-
hesh në Riga, në Letoni, për shumë arsye. 
Ju jeni një aleat i vendosur, ju kontribuoni 
në misionet dhe operacionet e NATO-s në 
shumë mënyra dhe ju përmbushni udhëzi-
min 2%, ju pritët dhe mbani grupin luftarak 
të NATO-s, këtu në Letoni.  Është vërtet 
mirë të jesh këtu, jo vetëm edhe sepse keni 
borë të vërtetë. 

Më lejoni të falënderoj edhe orga-
nizatorët e këtij eventi sot, Institutin e 
Marrëdhënieve Ndërkombëtare dhe Mini-
strinë e Punëve të Jashtme për pritjen dhe 
organizimin e këtij aktiviteti.

Mezi pres të mbaj fjalimin tim, sepse 
kjo më jep mundësinë të ndaj me ju disa 
ide se si të zhvillohet Koncepti i ardhshëm 
Strategjik i NATO-s.

Pranë Traktatit të Uashingtonit,  Kon-
cepti Strategjik është dokumenti më i 
rëndësishëm udhëzues i NATO-s. I fundit 
daton në vitin 2010. Që atëherë, siguria 
jonë ka ndryshuar përtej njohjes.

Sot jetojmë në një epokë të konkur-
rencës sistematike. Rusia dhe Kina po 
minojnë rendin ndërkombëtar të bazuar 
në rregulla. Bilanci i fuqisë po ndryshon. 
Demokracia dhe liria janë nën presion të 
madh.  Koncepti i ardhshëm strategjik është 
një mundësi për të përcaktuar se si NATO 
do të merret me këtë realitet të ri.  Pesë 
elementë janë kritikë: Mbrojtja e vlerave 
tona; Përforcimi i fuqisë sonë ushtarake; 
Forcimi i shoqërive tona;  Marrja e një 
këndvështrimi global; Dhe ndërtimin e 
NATO-s si lidhje institucionale midis 
Evropës dhe Amerikës së Veriut. Më le-
joni të kaloj në secilën prej këtyre në më 
shumë detaje.

Së pari, ne duhet të mbrojmë 
vlerat që mbështesin Aleancën tonë

NATO u krijua për të mbrojtur de-
mokracinë, lirinë dhe shtetin e së drejtës. 
Këto vlera përcaktojnë se kush jemi ne. 
Ato nuk janë fakultative dhe ato duhet të 
vazhdojnë të na udhëheqin në një botë më 
komplekse. Këto vlera janë nën presion, si 
nga jashtë Aleancës sonë dhe nga brenda 
kombeve tona.

Regjimet autoritare po e shtyjnë ren-

din e bazuar në rregulla ndërkombëtare, 
ata promovojnë modele alternative të 
qeverisjes. Ata përdorin propagandën dhe 
dezinformimin për të minuar shoqëritë tona 
dhe mjete keqdashëse kibernetike për të 
ndërhyrë në zgjedhjet tona. Në të njëjtën 
kohë, ka ekstremistë dhe grupe politike 
brenda vendeve tona që nuk respektojnë 
vlerat tona demokratike. Ne pamë një 
shembull të qartë të kësaj më 6 janar, kur 
Kongresi amerikan u sulmua me qëllimin 
për të penguar një tranzicion paqësor të 
pushtetit.

Demokracia në mbarë botën është në 
rënie dhe ka më pak besim në institucionet 
demokratike. Pra, më shumë se kurrë, ne 
duhet të demonstrojmë forcën e modelit 
tonë demokratik.

Dhe mbrojmë vlerat tona, jashtë vendit 
dhe brenda vendeve tona, në shtëpi.

Së dyti, ne duhet të përforcojmë 
fuqinë tonë ushtarake

Koncepti Strategjik i 2010 thoshte 
se “zona Euro-Atlantike është në paqe”. 
Por sot, ne nuk mund ta marrim më si të 
mirëqenë paqen dhe sigurinë tonë. Regjimi 
rus është agresiv jashtë vendit dhe shtypës 
brenda. Ngritja e saj ushtarake në kufijtë 
e Ukrainës është shqetësuese. Ndërkohë, 
Partia Komuniste Kineze po përdor fuqinë e 
saj ekonomike dhe ushtarake për të detyruar 
vendet e tjera dhe për të kontrolluar njerëzit 
e saj dhe për të zgjeruar gjurmën e saj 
globale nga Afrika në Arktik, në hapësirë 
dhe në hapësirën kibernetike.

Përveç kësaj, sulmet kibernetike po 
bëhen më të shpeshta dhe të sofistikuara. 
Kërcënimet terroriste vazhdojnë. Armët 
bërthamore po përhapen dhe ndryshimet 
klimatike po nxisin paqëndrueshmërinë dhe 
po nxisin krizat.

Për t’i mbajtur njerëzit tanë të sigurt 
në botën e sotme të paparashikueshme, ne 
duhet të vazhdojmë të forcojmë dhe mod-
ernizojmë parandalimin dhe mbrojtjen tonë. 
Ne duhet të sigurohemi që ushtritë tona të 
jenë të gatshme dhe të përgatitura për çdo 
kërcënim, me pajisjet e duhura, trajnimin 
e duhur dhe aftësitë e duhura. Por për të 
garantuar sigurinë tonë nuk mjafton të kemi 

ushtri të forta. Ne gjithashtu kemi nevojë 
për shoqëri të forta.

Dhe kjo më çon në pikën time të tretë

Përçarja shoqërore mund të jetë e 
shpejtë dhe e lehtë. Duhet vetëm një 
klikim i një butoni për të mbyllur rrjetet 
tona. Një mesazh në rrjetet sociale për të 
dezinformuar qytetarët dhe një pandemi që 
do të paralizojë shoqëritë tona. Në botën e 
sotme të ndërlidhur dhe dixhitale, kombet 
tona mund të jenë më të begatë, por ata 
janë gjithashtu më të ndërvarur dhe më të 
prekshëm.

Konkurrentët tanë ose kundërshtarët e 
mundshëm po e shfrytëzojnë këtë. Ata po 
investojnë shumë në infrastrukturën tonë 
kritike si një mënyrë për të ndërhyrë në 
shoqëritë tona, dhe duke përdorur varësinë 
tonë nga furnizimet thelbësore për të çuar 
përpara interesat e tyre.

Në Evropë, ne kemi nevojë që gazi të 
rrjedhë nga Rusia për të na mbajtur ngrohtë 
dhe për të  parandaluar një krizë energje-
tike. Dhe ne kemi nevojë për furnizimet nga 
Kina për të përdorur telefonat inteligjentë 
dhe kompjuterët tanë.

Për t’i bërë shoqëritë tona më të forta, 
njerëzit tanë dhe institucionet tona duhet të 
jenë në gjendje të rezistojnë më mirë dhe 
të rikthehen nga sulmet. Infrastruktura jonë 
duhet të jetë më elastike dhe zinxhirët tanë 
të furnizimit më të larmishëm dhe të sigurt. 
Kjo duhet të jetë një përpjekje kolektive. 
Të gjithë aleatët kanë një rol për të luajtur, 
sepse ne jemi po aq të fortë sa hallka jonë 
më e dobët.

Së katërti, një këndvështrim global

NATO është dhe do të mbetet një 
aleancë e Evropës dhe Amerikës së Veriut. 
Por rajoni ynë përballet me sfida globale 
të sigurisë. Ato kërkojnë ndërgjegjësim 
global dhe shtrirje globale. Ne nuk mund 
ta kufizojmë sigurinë në rajone të veçanta. 
Ajo që ndodh larg, ka rëndësi për ne 
pikërisht këtu.

Në fakt, shumë nga kërcënimet e sotme 
nuk kufizohen nga gjeografia, apo linjat në 
një hartë. Sulmet kibernetike dhe terroriste, 

veprime agresive në hapësirë, përdorimi 
i mjeteve me rrëshqitje hipersonike dhe 
raketa balistike ndërkontinentale, dhe ndry-
shimet klimatike janë vërtet sfida globale. 
Ballafaqimi me to kërkon bashkëpunim të 
ngushtë me vendet partnere me të njëjtin 
mendim anembanë botës.

Kjo nuk është thjesht ‘mirë për t’u 
bërë, është një domosdoshmëri absolute. 
Ne duhet të intensifikojmë bashkëpuni-
min tonë me partnerët e NATO-s në Azi-
Paqësor, Australinë, Japoninë, Korenë 
e Jugut dhe Zelandën e Re. Ne duhet të 
angazhohemi më shumë edhe me vendet e 
tjera në Azi, Afrikë dhe Amerikën Latine 
dhe ne duhet të forcojmë më tej bashkë-
punimin tonë me Bashkimin Evropian 

dhe të gjithë partnerët tanë në Evropë.
Ne nuk mund të garantojmë sig-

urinë tonë pa punuar me të tjerët. Por së 
bashku, ne mund të formojmë peizazhin 
strategjik për mirë, konkurrojmë në një 
botë më konkurruese dhe mbrojmë rendin 
ndërkombëtar të bazuar në rregulla kundër 
atyre që kërkojnë ta minojnë atë.

Së pesti, ne duhet ta ndërtojm
ë NATO-n si një institucion të fortë.
 NATO është një ide e fuqishme

Kombet në të gjithë Evropën dhe 
Amerikën e Veriut bashkohen për të 
mbrojtur njëri-tjetrin dhe  garantojnë lirinë 
dhe sigurinë tonë: ‘Një për të gjithë, të 
gjithë për një’.

Por NATO është më shumë se një ide. 
Është një ide e vendosur në një institucion 
të fortë.

Kjo krijon modele bashkëpunimi, lidhje 
kulturore dhe personale, integrimi në një 
shkallë që është e vështirë të zhbëhet. Na ka 
mbajtur të gjithëve të sigurt për më shumë 
se shtatë dekada. Asnjëherë nuk kanë qenë 
kaq shumë njerëz kaq të sigurt dhe kaq të 
begatë për kaq shumë kohë.

Ne nuk mund të parashikojmë të ardh-
men, por do të nxjerrim mësime nga e kalu-
ara; Një aleancë e fortë midis Evropës dhe 
Amerikës së Veriut është e domosdoshme 
për sigurinë, lirinë dhe prosperitetin tonë.

Pra, ne duhet të vazhdojmë të in-
vestojmë në NATO, politikisht, ushta-
rakisht dhe financiarisht, për ta bërë atë 
edhe më të fortë. Kështu që ajo mund të 
vazhdojë t’i rezistojë çdo krize dhe çdo 
ndryshimi të kushteve politike. Koncepti 
i ardhshëm Strategjik i NATO-s, mendoj 
se duhet të jenë prioritetet e NATO-s në 
të ardhmen.

 

Perspektiva e NATO-s drejt vitit 2030 dhe më tej
Jens Stoltenberg: Do të vazhdojmë të investojmë politikisht, ushtarakisht dhe financiarisht në  NATO

Zëvendës Sekretari i Përgjithshëm Mircea Geoană iu drejtua Konferencës 
së tretë të Sigurisë 5G të Pragës më 30 nëntor 2021,  ku  përshkroi se si 

NATO po rrit sigurinë dhe qëndrueshmërinë e komunikimeve të saj. “Rrjetet 
5G janë themeli i kaq shumë teknologjive të reja që po transformojnë botën tonë 
dhe sigurinë tonë, sot dhe në të ardhmen. Siguria dhe qëndrueshmëria e rrjeteve 
tona të telekomunikacionit janë parësore”, -tha ai, duke shtuar se sigurimi i 
vazhdimësisë së këtyre shërbimet thelbësore në kohë paqeje, krize dhe konflikti 
janë “jetike për NATO-n”.

Z. Geoană përshkroi një sërë vendimesh kyçe të marra nga krerët e NATO-s 
që nga Samiti i Varshavës i vitit 2016, ku aleatët ranë dakord të rrisin qëndruesh-
mërinë shoqërore në shtatë kërkesat bazë, duke përfshirë rrjetet e komunikimit 
civil. “Në Samitin tonë të fundit të këtij qershori, aleatët ranë dakord për një 
premtim të forcuar të qëndrueshmërisë, për të rritur qëndrueshmërinë e infrastruk-
turës sonë kritike, industrive, zinxhirëve të furnizimit dhe rrjeteve të komunikimit, 
si 5G,” tha ai. Ai vuri në dukje se aleatët tani po kryejnë “vlerësime të plota të 
rrezikut në baza vjetore, për të identifikuar dhe zbutur kërcënimet kibernetike dhe 
pasojat e pronësisë, kontrollit ose investimeve të drejtpërdrejta të huaja”, dhe se 
të paktën gjysma e vendeve anëtare të NATO-s kanë miratuar legjislacionin që 
mbulon sigurinë 5G . NATO ka nisur gjithashtu një iniciativë për të garantuar 
sigurinë e rrjeteve tona të telekomunikacionit të gjeneratës së ardhshme, tha ai.

Konferenca e Sigurisë 5G e Pragës u themelua në vitin 2019 me synimin për të 
rritur ndërgjegjësimin për rëndësinë e infrastrukturës 5G në kontekstin e sigurisë 
kombëtare dhe ndërkombëtare. Konferenca organizohet nga Agjencia Kombëtare 
e Sigurisë Kibernetike dhe Informacionit të Republikës Çeke në koordinim me 
Ministrinë e Punëve të Jashtme të Republikës Çeke.

KONFERENCA E SIGURISË 5G E PRAGËS

Mircea Goeana: Rrjetet 5G janë themeli i 
teknologjive të reja që po transformojnë botën

Me të mbërritur në Qendrën e 
Konventës ATTA në Riga më 
30 nëntor 2021, Sekretari i 
Përgjithshëm Jens Stoltenberg 

përshkroi agjendën përpara  zhvillimit të 
takimit të ministrave të Jashtëm të NATO-s 
në kryeqytetin Letonez, të thirrur në datat 30 
nëntor dhe 1 dhjetor 2021. Ai theksoi para 
medieve, tre çështje në veçanti; situatën në 
dhe rreth Ukrainës, situatën e Bjellorusisë 
dhe mësimet e nxjerra nga angazhimi i 
NATO-s në Afganistan. “Është e mrekul-
lueshme të kthehesh në Riga, në Letoni. 
Letonia është një aleate shumë e vendosur 
dhe e përkushtuar e NATO-s. Është e 
mrekullueshme të jesh këtu në Takimin e 
ministrave të Jashtëm që nis sot dhe që do të 
zhvillohet sot dhe nesër. Ministrat e Jashtëm 
kanë një agjendë shumë të plotë. Ata do 
të trajtojnë një gamë të gjerë çështjesh të 
ndryshme. Sidomos situata në dhe rreth 
Ukrainës.  Ne shohim grumbullimet e ush-
trisë ruse, shohim armaturë të rëndë, shohim 
dronë dhe trupa të gatshme luftarake”, -tha 
ai. “Ne i bëjmë thirrje Rusisë që të jetë 
transparente sepse kjo është e paprovokuar 
dhe e pashpjegueshme. Prandaj, Rusia duhet 
të jetë transparente, dhe ata duhet të ulin ten-
sionet dhe të de-përshkallëzojnë. Sigurisht 
që do të trajtojmë edhe situatën në kufirin 
me Bjellorusinë, ku shohim se regjimi i 
Lukashenkos përdor njerëz të cenueshëm 
për të ushtruar presion mbi vendet fqinje. 
Ne qëndrojmë në solidaritet me të gjithë 
aleatët e prekur dhe ne gjithashtu punojmë 
shumë ngushtë me BE-në. Sepse as BE dhe 
as NATO nuk i kanë të gjitha mjetet në 
kutinë e veglave. Por së bashku ne mund 
të japim një përgjigje të fortë ndaj asaj që 
shohim” dhe z. Stolteberg tha demonstrimin 
e këtij uniteti NATO-BE, e pa “kur udhë-
tova së bashku me Presidentin e Komisionit 
Evropian në rajon, në Lituani dhe Letoni”, 
dhe “kjo tregon se të dy organizatat qën-
drojnë së bashku në solidaritet me aleatët 
dhe vendet anëtare të BE-së të prekura. Ne 
kemi gjithashtu një diskutim mes ministrave 
për Afganistanin. Ne duhet të diskutojmë 
mësimet e nxjerra.”, tha ai  kur bëhet fjalë 
për atë që kemi arritur. “Për 20 vjet ne kemi 
parandaluar çdo sulm terrorist kundër një 
aleati të NATO-s nga Afganistani.  Ne kemi 
arritur shumë në degradimin e organizatave 
ndërkombëtare terroriste dhe parandalimin e 
Afganistanit nga të qenit një strehë e sigurt 
për terroristët ndërkombëtarë. Por në të 
njëjtën kohë, ka mësime për të mësuar. Disa 
mësime të vështira për t’u mësuar nga prania 
20 vjeçare e NATO-s në Afganistan.”

Stoltenberg – Blinken: 
SHBA përkushtim 
ndaj Sigurisë Evropiane

Sekretari i Përgjithshëm Jens Stolten-
berg e priti Sekretarin Amerikan të Shtetit 
Antony Blinken në Riga më 30 nëntor 
2021, përpara takimeve të ministrave të 
Jashtëm të NATO-s. Jens Stoltenberg falën-
deroi Sekretarin Blinken për udhëheqjen 
e tij dhe angazhimin e SHBA-së ndaj 
Aleancës. “Faleminderit për udhëheqjen 
tuaj, për angazhimin tuaj dhe që jeni një 
mbështetës kaq i fortë i NATO-s. Do të 
doja t’ju falënderoja gjithashtu që Shtetet 
e Bashkuara u konsultuan me aleatët për 
një gamë të gjerë çështjesh të rëndësishme. 
Për çështjet bërthamore, çarmatimin, për 
Afganistanin dhe shumë çështje të tjera 
gjatë javëve të fundit. Përfshirë Rishikimin 
e ri të Qëndrimit Amerikan”, tha Sekretari 
i Përgjithshëm i NATO-s. “Ne mirëpresim 
rezultatin ku SHBA-të demonstrojnë edhe 
një herë përkushtimin e tyre ndaj Sigurisë 
Evropiane, jo vetëm me fjalë, por edhe me 
vepra, në fakt duke rritur praninë e SHBA 
në Evropë. Duke demonstruar mbështetjen 
tuaj të fortë për NATO-n, për unitetin trans-
atlantik”. Por ai tha se “kemi një gamë të 
gjerë çështjesh për të diskutuar  në  takimin 
ministror të Jashtëm, sigurisht, grumbul-
limet e ushtrisë ruse në Ukrainë dhe rreth 
saj ”.  Në deklaratën përpara takimeve të 
ministrave të Jashtëm të NATO-s, Riga të 
dy sekretarët  mbajtën deklarata para me-
dies. “Ne i bëjmë thirrje Rusisë që të jetë 

transparente, të de-përshkallëzojë dhe të ulë 
tensionet”, tha Sekretari i Përgjithshëm i 
NATO-s, Jens Stoltenberg dhe dënoi edhe 
njëherë përdorimin “e papërgjegjshëm dhe 
çnjerëzor të njerëzve vulnerabël nga regjimi 
i Lukashenkos për të ushtruar presion mbi 
vendet e tjera, në kufirin midis Bjellorusisë 
dhe disa aleatëve të NATO-s”, tha ai.

Sekretari amerikan i Shtetit, Antony 
Blinken, u shpreh se SHBA-të janë mirën-
johës dhe falënderues ndaj Sekretarit të 
Përgjithshëm për “udhëheqjen e tij të 
jashtëzakonshme të Aleancës”. “Ne jemi 
veçanërisht të përqendruar në sigurimin 
që Koncepti Strategjik për të cilin u ra 
dakord në parim në Samitin e kaluar tani 
të realizohet plotësisht. Ne kemi shumë 
punë për të bërë gjithashtu gjatë dy ditëve 
në vijim për çdo gjë, nga kontrolli i armëve 
dhe çarmatimi, mospërhapja e armëve te 
sfidat në Ballkanin Perëndimor, natyrisht 
aktivitetet e Rusisë në kufirin me Ukrainën, 
si dhe atë që kemi parë në Bjellorusi dhe 
përdorimin e emigrantëve si armë politike”. 
Blinken tha se “ky takim është jashtëza-
konisht i mirë në kohë, si për sa i përket 
vazhdimit dhe thellimit të punës që tashmë 
ka filluar në Samitin e fundit, si dhe për t’u 
siguruar që po adresojmë sfidat me të cilat 
po përballemi në këtë moment si aleatë, 
si partnerë. Sekretari amerikan i Shtetit, 
Antony Blinken e mbylli deklaratën e tij 
duke u shprehur se, angazhimi i Presidentit 
Biden ndaj NATO-s, ndaj Aleancës, është 
shumë i njohur dhe ai e ka bërë misionin 
dhe prioritetin e tij numër një rivitalizimin e 
angazhimit amerikan në aleancat tona, duke 
filluar me NATO-n, dhe kështu është veça-
nërisht mirë të jemi këtu për të vazhduar 
atë përpjekje, për të punuar në konsultim 
të ngushtë me të gjithë aleatët tanë dhe me 
Sekretarin e Përgjithshëm”. 

Diskutimet  mbi Rusinë dhe 
Ukrainën, Bjellorusinë 
dhe kontrollin e armëve

Jens Stoltenberg, Sekretari i Përgjith-
shëm i NATO-s edhe në 30 nëntor 2021, i 
bëri thirrje Moskës që të jetë transparente, 
të de-përshkallëzojë dhe të reduktojë ten-
sionet, pas vendosjeve ushtarake të Rusisë 
pranë Ukrainës. “Çdo agresion i ardhshëm 
rus kundër Ukrainës do të kishte një çmim 

të lartë dhe do të kishte pasoja të rënda 
politike dhe ekonomike për Rusinë”, tha 
Stoltenberg, pas ditës së parë të takimit 
të ministrave të Jashtëm të NATO-s në 
Riga. Në konferencën për shtyp ai iu tha 
medieve se ministrat trajtuan edhe fushatën 
hibride të Bjellorusisë kundër aleatëve, si 
dhe rolin udhëheqës të NATO-s në kon-
trollin e armëve. “Ne sapo kemi pasur një 
diskutim shumë të mirë dhe thelbësor mes 
ministrave të Jashtëm të NATO-s. Ministrat 
trajtuan tre çështje: Vendosja ushtarake e 
Rusisë në Ukrainë dhe rreth saj, veprimet e 
regjimit në Bjellorusi, dhe rolin udhëheqës 
të NATO-s në kontrollin e armëve.”, 
informoi mediet Sekretari i Përgjithshëm. 
“Situata në dhe rreth Ukrainës mbetet e 
rrjedhshme dhe e paparashikueshme”, tha 
ai. “Nuk ka siguri për qëllimet e Rusisë. Ne 
shohim një përqendrim të konsiderueshëm 
dhe të pazakontë të forcave, e cila është e 
pajustifikuar dhe e pashpjegueshme dhe e 
shoqëruar me retorikë dhe dezinformata të 
shtuara dhe ne e dimë se Rusia ka përdorur 
forcë më parë kundër Ukrainës dhe fqinjëve 
të tjerë”. Stoltenberg tha se ministrat dis-
kutuan situatën, “ne qëndrojmë të bashkuar 
në qëllimin tonë për të penguar Rusinë nga 
çdo veprim i mëtejshëm agresiv. Ne i bëjmë 
thirrje Rusisë që të jetë transparente, të 
de-përshkallëzojë dhe të ulë tensionet. Çdo 
agresion i ardhshëm rus kundër Ukrainës 
do të kishte një çmim të lartë dhe do të ketë 
pasoja të rënda politike dhe ekonomike për 
Rusinë”, tha Sekretari i Përgjithshëm. Ai 
tha se ministrat ishin të qartë se nuk duhet 
të ketë asnjë keqkuptim apo llogaritje të 
gabuar për vendosmërinë e NATO-s. “Ne 
qëndrojmë së bashku për të siguruar dhe 
mbrojtur të gjithë aleatët. Ne do të vazhdo-
jmë të vlerësojmë në mënyrë aktive situatën 
dhe të sigurojmë se kemi të gjitha planet e 
nevojshme. Në të njëjtën kohë, ne ruajmë 
mbështetjen tonë politike dhe praktike për 
partnerin tonë Ukrainën. Ne përgëzojmë 
Ukrainën për reagimin e saj të matur ndaj 
provokimeve të vazhdueshme të Rusisë”, 
tha Stoltenberg.

Edhe ne ditën e dytë të takimit me 
Ukrainën dhe Gjeorgjinë ministrat e 
Jashtëm të NATO-s shkëmyen mendime 
mbi zhvillimet aktuale, por qasja e dyfishtë 
e NATO-s ndaj Rusisë mbetet gjithashtu 
e pandryshuar, “mbajtja e fortë e mbro-

Riga, Letoni, 30 nëntor-1 dhjetor 2021: Sekretari i 
Përgjithshëm thërret në takim ministrat e Jashtëm të NATO-s

Rusia rrit tensionet dhe rrezikun

jtjes dhe parandalimit përballë modelit të 
veprimeve agresive të Rusisë. Por “Ne 
gjithashtu besojmë se dialogu është jetik”, 
tha Stoltenberg. “Fatkeqësisht, Rusia 
kohët e fundit ka vendosur të ndërpresë 
marrëdhëniet diplomatike me NATO-n. 
Ne i bëjmë thirrje Rusisë të anulojë këtë 
vendim dhe për t’u riangazhuar në Këshil-
lin NATO-Rusi, për të mirën e paqes dhe 
sigurisë”, tha ai Lidhur me  Bjellorusinë 
dhe “përdorimin e njerëzve vulnerabël 
nga regjimi i Lukashenkos për të ushtruar 
presion mbi Poloninë, Letoninë dhe Litua-
ninë”, Stoltenberg përsëriti se “Kjo është 
cinike dhe çnjerëzore” dhe se “ministrat e 
NATO-s e bënë të qartë se ne qëndrojmë 
në solidaritet të plotë me aleatët e prekur. 
NATO gjithashtu po bashkëpunon ngushtë 
me BE për të kundërshtuar këtë fushatë 
hibride.”, tha Sekretari i Përgjithshëm dhe 
solli shembullin e vizitës së tij të dielën në 
Vilnius dhe Riga me presidenten e KE-së 
Ursula von der Leyen.  Ministrat e Jashtëm 
diskutuan gjithashtu kontrollin e armëve, 
çarmatimin dhe mospërhapjen. “Ky është 
një prioritet për NATO-n. Të gjithë aleatët 
e NATO-s mbështesin një botë pa armë 
bërthamore”, tha shefi i NATO-s. “Që nga 
fundi i Luftës së Ftohtë, ne kemi reduktuar 
ndjeshëm arsenalin tonë bërthamor dhe 
vazhdimisht promovojmë marrëveshjet 
kryesore të kontrollit të armëve. Por ne 
shohim tendenca shumë shqetësuese. Rusia 
dhe Kina po rrisin ndjeshëm arsenalet e 
tyre. Traktatet kryesore janë duke u dëm-
tuar dhe teknologjitë e reja dhe përçarëse po 
ndryshojnë rrënjësisht natyrën e konfliktit. 
Aleatët e NATO-s janë të vendosur të ud-
hëheqin një përpjekje të ripërtërirë për të 
forcuar kontrollin e armëve. Sepse në një 
botë më të rrezikshme, ne kemi nevojë për 
më shumë parashikueshmëri dhe më shumë 
transparencë.”

Mësimet e nxjerra nga 
angazhimi i NATO-s në Afganistan

Në takimin në Riga, në 1 dhjetor 2021, 
miniseriali i Jashtëm i NATO-s diskutoi 
mësimet e nxjerra nga angazhimi i Aleancës 
në Afganistan, për gati dy dekada. Pas 
rënies së shpejtë të qeverisë dhe forcave 
afgane në gusht, vlerësimi gjithëpërfshirës 
politik dhe ushtarak u krye gjatë vjeshtës, 

me përfshirjen aktive të aleatëve dhe 
ekspertëve. Vlerësimi zbuloi se “angazhimi 
i NATO-s në Afganistan demonstroi një 
kapacitet dhe aftësi të jashtëzakonshme 
ushtarake dhe se në një mjedis gjithnjë e më 
kompleks të sigurisë, menaxhimi i krizës 
duhet të mbetet një detyrë thelbësore për 
NATO-n”. Ai gjithashtu arriti në përfun-
dimin se niveli i ambicies së komunitetit 
ndërkombëtar në Afganistan shtrihej shumë 
përtej degradimit të strehëve të sigurta të 
terroristëve dhe se në të ardhmen, “aleatët 
duhet të vlerësojnë vazhdimisht interesat 
strategjike, të vendosin qëllime të arritshme 
dhe të mbeten të vetëdijshëm për rreziqet 
e zgjerimit të misionit”. Vlerësimi jep një 
sërë rekomandimesh të tjera, përfshirë 
ruajtjen e ndërveprimit me partnerët opera-
tivë; duke marrë parasysh normat politike 
dhe kulturore të kombeve pritëse, si dhe 
aftësinë e tyre për të përvetësuar ndërtimin 
e kapaciteteve dhe trajnimin; dhe sigurimin 
e raportimit në kohë dhe konsultimeve 
kuptimplotë. Ai gjithashtu sugjeron që 
NATO duhet të marrë parasysh se si të 
forcojë aftësitë e saj për të kryer operacione 
evakuimi në shkallë të gjerë në të ardhmen. 
Përfundimet dhe rekomandimet kryesore 
të vlerësimit synojnë të informojnë liderët 
politikë dhe ushtarakë të NATO-s ndërsa 
ata shqyrtojnë dhe drejtojnë operacionet e 
ardhshme të menaxhimit të krizave.

Kriza e Balltikut, Jens 
Stoltenberg dhe Ursula 
von der Leyen vizitë të përbashkët

Sekretari i Përgjithshëm i NATO-s 
Jens Stoltenberg, përpara ministerialit të 
Jashtëm të NATO-s,  vizitoi Lituaninë dhe 
Letoninë më 28 nëntor 2021 së bashku 
me Presidenten e Komisionit Evropian 
Ursula von der Leyen, për të demonstruar 
solidaritet me aleatët e NATO-s dhe shtetet 
anëtare të BE-së në rajonin Balltik dhe për të 
forcuar më tej bashkëpunimin mes NATO-s 
dhe BE-së. Në Lituani, Sekretari i Përgjith-
shëm zhvilloi diskutime me Presidentin 
Gitanas Nausėda dhe kryeministren Ingrida 
Šimonytė rreth zhvillimeve në kufirin e 
Lituanisë dhe grumbullimeve ushtarake të 
Rusisë pranë Ukrainës. Sekretari i Përgjith-
shëm tha se, ndërsa regjimi i Lukashenkos 
po shfrytëzon njerëzit e cenueshëm për të 
ushtruar presion mbi vendet fqinje, “asnjë 
aleat i NATO-s nuk qëndron i vetëm”. Ai 
tha se të gjithë aleatët kanë shprehur solidar-
itet me Lituaninë dhe kanë ofruar ndihmë 
praktike, duke përfshirë një ekip ekspertësh 
të NATO-s të vendosur së fundmi në Lituani 
për të shkëmbyer informacione, analiza dhe 
përvojë në luftën kundër kërcënimeve hi-
bride. Stoltenberg shpjegoi se bashkëpunimi 
midis NATO-s dhe BE-së është thelbësor 
për të kundërshtuar këtë fushatë hibride. 
“Kjo krizë prek si NATO-n dhe BE-në”, 
tha ai, duke shtuar se “Lituania është 
anëtare e të dyja organizatave, kështu 
që është e rëndësishme që presidentja  
von der Leyen dhe unë të jemi këtu së 
bashku sot.” Ai kujtoi se “NATO dhe 
BE-ja punojnë së bashku për një sërë 
çështjesh të sigurisë, duke përfshirë 
kundërvënien e kërcënimeve hibride”, 
dhe theksoi se “sot, ne diskutuam se si 
mund të rritim punën tonë të përbashkët, 
përfshirë edhe një deklaratë të re të për-
bashkët NATO-BE, sepse ne jemi më të 
fortë dhe më të sigurt kur ne punojmë 
së bashku”.  

Çdo agresion i ardhshëm rus kundër Ukrainës do të ketë një çmim të lartë

Lindi më 16 tetor 1950 në Shkodër 
dhe u nda para kohe nga jeta, më 31 
Dhjetor 2013, Tiranë.

1998 - 2007 ka punuar si përkthyes 
në OSBE – ODIHR;
2000 – 2002, gazetar profesionist në 
shtypin ushtarak; 
1970 – 2000, oficer – pilot i klasit të 
dytë në FA;
1997 ( 21 ditë), përkthyes në OSBE 
në kuadrin e fushatës së zgjedhjeve;
1994 ( dy muaj), përkthyes pranë 
trupave amerikane në aerodromin 
e Gjadrit;
1977 – 1979 studioi Filozofi;
1968 – 1970 kreu Shkollën Ushtarake 
e Aviacionit.

Riza Lahi, ka kryer disa kurse 
kualifikimi brenda dhe jashtë vendit 
gjatë kohës që ka qenë pilot. Është 
autor i 31 librave dhe publicist. Është 
ftuar disa herë jashtë atdheut si shkrim-
tar dhe gazetar. Ka dhënë kontribut të 
pandërprerë në çështjen e romëve, duke 
mos pasur asnjë lidhje gjaku me ta apo 
interesa materiale.

Ka qenë anëtar i “Lidhjes së Shkrim-
tarëve dhe Artistëve të Shqipërisë”, i 
Bordit drejtues së “Shoqatës Botërore të 
Poetëve” (World Poet Society - WPC) 
dhe anëtar i Kongresit të “IWAA” 
(Shoqatës Botërore të Shkrimtarëve dhe 
Artistëve). 

Ishte anëtar i “Albanian – American 
Academy of Arts and Sciences”. Krijim-
taria dhe shkrime të tij janë botuar në 
Sllovaki, Greqi, SHBA, Indi, Iran, Itali, 
Kosovë, Ceki, Zvicër, Koreja e Jugut, 
Maqedoni e ndokund tjetër. 

Fitues i disa çmimeve të niveleve lo-
kale dhe kombëtare, zëvendës President 
i ansamblit folklorik “Shqiponjat” dhe 
në stafin drejtues të revistës kulturore 
“Obelisk”.

Shkruante pandërprerë në shtypin e 
përditshëm dhe ruante me kujdes pozi-
cionin e shkrimtarit të pavarur. 

Në vitin 2012 është certifikuar me 
diplomë nga IWAA – Shoqata Botërore 
e Shkrimtarëve dhe Artistëve me këtë 
motivacion: “This Diploma is to certify 
that in 2012, RIZA LAHI, who has 
demonstrated distinguished achievement 
within the principles and purposes of the 
International Writers and Artists As-
sociation, is recognized as THE BEST 
TRANSLATER INTO ALBANIAN OF 
ALBANIA”

Kontributet në letërsi – Poezi për të 
rritur dhe fëmijë, tregime për të rritur 
dhe fëmijë, shqipërime poetike, artikuj 
kritikë, ese dhe romane. 

Riza Lahi ka punuar për tridhjetë 
vite pilot në Forcat Ajrore të vendit, 
dy vite gazetar në shtypin ushtarak, si 
edhe, disa kohë në OSBE. Tematika 
që ai ka rrahur më shumë në prozë 
dhe publicistikë është ajo e aviacionit, 
ngjarjeve heroike, dramave të njerëzve 
të ndershëm e të dëshpëruar dhe e 
çështjes kosovare. Në poezi ushtronte 
më shumë lirikat, poezinë meditative 
dhe atë luftarake; operon me vargje të 
rregulla dhe të lira.

Ka mbajtur gradën ushtarake të 
nënkolonelit.

“DINOSAURËT E FUNDIT” 
- RIZA LAHI (16 TETOR 2016)

Autori i këtij libri, shkrimtari, 
publicisti dhe përkthyesi i njohur brenda 
dhe jashtë vendit, anëtar i “Lidhjes së 
Shkrimtarëve dhe Artistëve të Shq-
ipërisë”, i bordit drejtues së “Shoqatës 
Botërore të Poetëve”, anëtar i “Aka-
demisë së shkencave dhe Arteve Shq-
iptaro-Amerikane”, gazetar profesionist 
në shtypin Ushtarak, ka kryer Shkollën e 
Aviacionit Vlorë, dega Pilot 1968-1970 
si dhe Shkollë Filozofie 1977-1979.

Riza Xhevdet Lahi, ka qenë para së 
gjithash një pilot, i dashuruar përjetë-
sisht me aeroplanin, qiellin, librin dhe i 
përket fatmirësisht  botës së pilotëve por 
dhe të shkrimtarëve e poetëve. 

acioni, mjete navigimi-drejtimi, logjis-
tikë, teknikë-specialistë të shfrytëzimit, 
teknikë-specialistë të mirëmbajtjes, pa 
repartet e ofiçinave, të uzinës së aviacion-
it, bankëprovën moderne për testimin e 
motorëve luftarakë etj. Në vendin tonë, të 
gjitha u krijuan, zhvilluan dhe ecën drejt 
majave më të larta të kohës nga mendja, 
forca, përkushtimi, sakrifica, djersa dhe 
gjaku i derdhur nga pilotët, teknikët e 
specialistët që nga fillesat fill pas viteve 
1945. Kujtojmë e respektojmë fluturimin 
e parë, më 24 prill 1951, nga piloti Peco 
Polena e tekniku i aeroplanit Jak-9P, Nr-
13, Koli Cobo.

Rolin kryesor për krijimin dhe zhvil-
limin e aviacionit e kanë luajtur furnizimi 
me aeroplanët e parë Jak-9P e PO-2 në 
vitet 51-52, Mig-15 në 1955, Shkollat e 
aviacionit jashtë vendit por në veçanti ajo 
e Vlorës nga përpjekjet e para në vitet 
1958, me praktikën e fluturimit të kursit 
të parë, me komandant kursi Areteo 
Konomin në skuadriljen e Laprakës dhe 
instruktorë fluturimi Irakli Grazhdani, 
Petrit Malindi, Hektor Lako, Refit Jazo, 
Flamur Micko, Agim Spahiu dhe Zebo 
Dyrmishi.

Me krijimin më 11 Maj 1962, në 
Vlorë, shkolla e aviacionit u bë shembull 
frymëzimi, përgatitje teorike dhe praktike 

fluturuese në nivele të larta bash-
këkohore, plot vështirësi por dhe 
plot krenari, guxim dhe cilësi të 
lartë. Në shkollën e aviacionit, u 
përgatitën dhe u diplomuan mbi 
1300 pilotë, teknikë e specialistë të 
talentuar. Mirënjohje e respekt të 
veçantë për përkujdesjen e shtetit 
shqiptar, por dhe mbështetjen 
tekniko-luftarake, shkollimin e 
edukimin profesional, akademik 
në çdo aspekt të ish-Jugosllavisë, 
ish-Bashkimit Sovjetik, R. P. 
Kinës si dhe shumë shtete të tjera 
pas viteve 1992 si SHBA, Turqia, 
Greqia, Gjermania, Franca, An-
glia etj. Me respekt e përulje 
kujtohen pionierët e aviacionit 
tonë, ish-partizanëve të patrembur 
që morën të parët udhët qiellore të 
atdheut duke risjellë në vëmendje 

se gjatë zhvillimit të tij, ecjes përpara, 
aviacioni ynë u desh të paguante kostot e 
këtij përparimi, si të ashtuquajtura “hara-
çe të përgjakura”; të gjakosura me gjakun 
e edukatorëve, kolegëve dhe shokëve të 
pilotimit. Disa nga këta pionierë të For-
cave Ajrore Shqiptare ranë jashtë kufijve 
të atdheut; eshtrat e tyre ende nuk kanë 
ardhur të prehen në tokën e tyre. Piloti 
Ibush Vokshi (Dëshmori i parë Aviacionit 
Shqiptar), rënë në një katastrofë ajrore në 
Lubjanë, në vitin 1947, gjatë provimeve 
në fund të programit, Qemal Mërtiri rënë 
më 12 tetor të vitit 1951, në një katastrofë 
ajrore në periferi të Novosimbirskut të ish 
Bashkimit Sovjetik. 

“Eshtrat e aviatorëve tanë dëshmorë, 
ndodhen në varrezat e dëshmorëve, ve-
prat dhe aktet e tyre janë nderuar dhe res-
pektuar. Por jeta e përditshme e pilotëve, 
teknikëve dhe specialistëve shqiptarë nuk 
ka qenë vrasje, fikje motorësh, defekte në 
ajër apo vështirësi të tjera të ndryshme. 
Jeta jonë ka qenë e bukur…pafundësisht 
e bukur, e bukur dhe heroike….Jeta 
dhe heroizmi i pilotëve shqiptarë ka të 
përbashkëtat e veta por edhe veçoritë 
e specifikat e veta, që ndrijnë si një 
tog xhevahiresh gjithfarësh”, -këto 
cilësi Xakja na i paraqet në këtë vepër 
plot emocion e veçori të ralla”. Autori 
i librit, ka ditur të vlerësojë e të japë 
me zgjuarsi e profesionalizëm, duke 
vëzhguar plot sqimë, këto të veçanta aq 
të bukura, që të përthithin dhe nuk të 
lënë ta heqësh nga dora “Dinosaurët”. 

Të shkruash për aviacionin është 
një nder, por të paraqitesh tek lexuesi 
kërkohen ditë e vite për të përshkruar 
aktivitetin e heroizmin e të gjithëve dhe 
për këtë, autori e ka pasur shumë të 
vështirë të përzgjidhte. Gjithsesi është 
bërë një përzgjedhje me përpjekjen e 
dhembshur për të pikturuar disa figura 
nga më përfaqësueset, pasi një pjesë 
e tyre janë dhënë në vëllimin e parë 
edhe pse Rizai kishte hedhur shkrimet 
e para për vëllimin e tretë por për fat 
të keq nuk u arrit të realizohej. Avi-
acioni ndër vite eci në rrugë të reja 
duke u ndeshur me shumë pengesa e 
vështirësi për zhvillimin, moderniz-
imin, stërvitjet taktike operacionale dhe 
strategjinë ushtarake, eci përpara me 
guxim e me një armatë të tërë profe-
sionistësh. Vështirësitë e teknologjisë, 
ngjarjet, ndërprerja e marrëdhënieve 
diplomatike me ish Jugosllavinë në 
vitet 1948, ish Bashkimin Sovjetik 

në vitet 1960, me Kinën më 1978 
dhe ngjarjeve tragjike në mars 1997 e 
rënduan dhe e rrezikuan shumë aviacio-
nin, por shpirti, dashuria për armën e 
aviacionit bënë që personeli i saj, me 
dituri, shkencë, zgjuarsi, eksperiencë 
e profesionalizëm, i kaluan situatat, 
ruajtën e futën në gatishmëri repartet 
e aviacionit, prodhuan karburantet në 
Shqipëri, krijuan, fuqizuan ofiçinat, 
uzinën dhe shkollën e aviacionit. Le 
të krenohemi jo vetëm me detyrat 
luftarake, mbështetjen e operacioneve 
të forcave tokësore, detare por dhe për 
kontributet në situatat e krijuara gjatë 
krizës së vitit 1997, në luftën e Kosovës 
1999, në stërvitjet e përbashkëta me 
vendet partnere e të NATO-s, dhe në 
veçanti, për kryerjen e operacioneve të 
kërkim-shpëtimit në rastet e fatkeqësive 
natyrore për popullatën, por dhe në 
ndihmë të aksidenteve dhe ndihmës 
mjekësore në të gjithë vendin. Janë të 
shumta rastet plot heroizëm e shpirt 
sakrifice, në kushte të thjeshta a të 
vështira të motit, natën, mes reve, në 
shi, dëborë, në det, lumenj, furtuna e 
stuhi, me një guxim e trimëri për të lënë 
mbresa e dashuri te njerëzit, te populli 
i thjeshtë, te ata që jetojnë në vende të 
izoluara e të rrezikuar nga fatkeqësi të 
ndryshme.

Ngjarjet e 22 nëntorit të vitit 
1989 në Llogora, me dy helikopterët 
Mi-4 dhe më 16 Korrik 2006 në det 
me helikopterin qeveritar Bell-222U, 
tregojnë se si dhe me sa përkushtim 
shkuan për të shpëtuar jetë njerëzish 
aviatorët tanë guximtarë dhe humanë, 
derisa dhanë edhe jetën e tyre. Pas 
viteve 2000 resurset e helikopterëve 
Mi-4 po mbaronin dhe pilotët rreziko-
nin të mos trajnoheshin, mirëpo falë 
mbështetjes dhe përkujdesjes së shtetit 
dhe qeverisë, në vitet 2001-2003 u arrit 
marrëveshja me Forcat Ajrore Italiane, 
dhe u pajisëm me helikopterë AB-206 
e AB-205 dhe me trajnime te reja. U 
rikonstruktua gjithë infrastruktura e 
Farkës dhe shkollës së aviacionit deri 
tek kabinetet e reja, te sallat dhe mjetet 
moderne të mësimit të gjuhës italiane 
e kabinetit të gjuhës angleze. Ndërsa 
teknologjia e re për rinovimin e Mig-
ëve ishte bërë shumë e vështirë.

Libri Dinosaurët e Fundit është 
një përpjekje për të hedhur akoma më 
shumë dritë në të kaluarën e Aviacionit 
Luftarak Shqiptar dhe njerëzve që e 
formuan atë. Është një histori me 
më shumë se 5 dekada aktivitet dhe 
natyrisht detyra për të përmbledhur 
“gjithçka” ka qenë tepër e vështirë. 
Rizai ka arritur të sjellë disa nga ngjar-
jet më të rëndësishme dhe domethënëse 
sipas syrit të vetë protagonistëve që i 
kanë parë e jetuar nga afër. Për një 
lexues të thjeshtë, ky libër shërben si 
një dritare mbi jetën e këtyre njerëzve 
të ajrit, punës së tyre dhe sakrificave 
të gjithë këtyre viteve ekzistence të 
Forcave Ajrore Shqiptare, brezin e parë 
të aviatorëve që e filluan nga hiçi dhe 
arritën të ngrinin një armë ekuivalente 
me vendet e zhvilluara, vështirë si në 
koncept dhe në kosto ekonomike. 

Për ta përmbyllur, ky libër, i cili 
që më titullin metaforik “Dinosaurët e 
fundit”, e përjetëson kujtimin e Rizait si 
pilot profesionist dhe si krijues me veprën 
e tij artistike. 

Shqiponjat fluturojnë lart
Gjeneral Astrit Jaupi: “Riza Lahi, njerëzit 

e ajrit nuk qëndrojnë dot mbi tokë”

Si në librat e tij të mëparshëm me 
temën e aviacionit, si tek vëllimi i parë 
dhe në këtë vëllim të dytë “Dinosaurët e 
fundit”, ka punuar me vullnet, dëshirë, 
mirësi e zemër të pastër, si ajo e pilotëve, 
për të pasqyruar në mënyrë sa më reale 
jetën, profesionin, vullnetin dhe kara-
kterin e fortë të burrave që qëndruan 
një jetë të gjatë në aerodrome, fusha 
aviacioni, në ajër mbi metalin prej 
duralumini e çeliku pa iu trembur syri 
para asgjëje.

Rizai u nda para kohe nga jeta (31 
Dhjetor 2013) por vullneti e dëshira 
e tij për ta botuar librin ishte shumë 
e madhe, ndonëse hasi në shumë 
pengesa e vështirësi. Megjithatë ky 
libër qëllimin e tij për të dalë në dritë 
e pati si një amanet “pa dashje” për 
familjen e tij, për botuesin e shtypsh-
kronjës “Ada” (Roland Lushi), në 
përkujdesjen e ndihmën financiare të 
Haxhi Dede Baba Edmond Brahimaj, 
Kryegjyshit Botëror të Bektashinjëve, 
duke e përjetësuar kështu këtë vepër 
në ditëlindjen e tij të 16 tetorit, por të 
vitit 2016, dhe në promovimin duke 
përsëritur se për Rizain ka vetëm lindje.

Rizai në këtë vepër thekson se Avi-
acioni nuk mund të kuptohej pa teknikë 
e aeroplanë bashkëkohorë, shkollë avi-

Biografi artistike
“Një violinë në Panteonin e Orfeut”, 2008;
“Dinosaurët e fundit”, 2003;
“Maratonomaku nga Shkodra”, 2008;
“Piloti i katër presidentëve”.
Shqipërime
“Poezi për fëmijë nga vendet anglisht-
folëse” ( dy vëllime) – 2006;
“Në shiun e argjentë” ( vëllimet e më-
sipërme, botuar në një të vetëm, në Rep. e 
Maqedonisë), 2005;
“Mbrëmë i pëshpërita një Ylli” – Poezi të 
zgjedhura nga Xhelaludin Rumi, 2002;
“Fluturoi qielli nga cepi i velit tim” - poezi të 
zgjedhura nga F. Forughazd, 2006;
“Golgota shqiptare” nga Leo Freundilch, 
1990;
“Ikja masive” nga Hans Peter Rulmann, 1997;
“Ëngjëlli i Mostarit” nga Sally Becker, 2000;
“Nuk ka ëngjëj në këtë botë” nga Sally 
Becker, 2007.
Në Konkursin Kombëtar, 1994, ka fituar ven-
din e parë në Republikë, me pjesën teatrale 
për fëmijë, botuar më pas nën 
titullin “Të shtunën në mesnatë në një yll”.

Veprat e botuara
Tregime, përralla për fëmijë:
“Legjenda e Zerdelisë”, 1985;
“Ledia në një natë me hënë”1995;
“Aventurat e rosës Monda” (Shqipërim 
nga E. Bosse) 2001.
Vëllime me poezi gërshetuar me tregime:
“Kosova, e fejuara ime”, 1994;
“Drenica, qeleshja kosovare”, 1998;
“Trëndafilë”, 1996;
“Trëndafila nga Tirana”, 2009;
“Hannibal Antes Portas” – poems and 
stories in English and 8 other languages 
– Tirana, 2011.
Tregime
“Ëngjëjt me krahë duralumini”, 2000;
“Fluturime mbi qilimin persian”, 1998;
“Nën hënën e Ulqinit”, 2001;
“Ylli që sheh mbi sheshin “Skënderbej”, 
2001.
Romane
“Të shtunën në mesnatë në një yll”, 1997 
– roman për fëmijë;
“Vorri i Ashikut”, në katër volume, 2005;
“Serenatë korçare në Nju Jork”, 2009.

“Skënderbegasit”
Në panteonin e vlerave të kombit shqiptar

Me 110 ndeshje ndërkom-
bëtare në volejboll dhe kam-
pion në të paktën shtatë lloje 
të ndryshme sporti. Ishte  

veç  12 vjeç  kur u bë pjesë e Brigadës 
së XVII-të Sulmuese dhe të ushtrisë 
partizane gjatë Luftës së Dytë Botërore; 
19 vjeç u shpall volejbollisti më i mirë i 
Leningradit në Bashkimin Sovjetik; me 
110 ndeshje ndërkombëtare në volejboll 
dhe kampion në të paktën shtatë lloje 
të ndryshme sporti, Petrit Murzaku e 
meriton të quhet “gjenerali i volejbollit 
në Shqipëri”.

Përveç shtatë dekoratave dhe 
urdhrave të dhënë nga Presidiumi i 
Kuvendit Popullor para viteve 1990 
dhe Presidenca e Republikës pas viteve 
1990, ka edhe një dekoratë të veçantë 
të akorduar nga Presidenti rus Vladi-
mir Putin.

Petrit Murzaku u lind, më 14 mars 
të vitit 1932 në Tiranë në kohën kur 
lëvizja sportive në Shqipëri po njihte 
një hop cilësor. Asokohe zhvillohej 
kampionati i tretë i futbollit, me dy të 
parët e fituar nga Sportklub Tirana. Pe-
trit Murzaku ndërroi jetë, më 2 dhjetor 
2020, në moshën 88-vjeçare.

Fëmijërinë e hershme e kaloi në 
Elbasan, i rritur me dashuri nga nëna 
e tij, Sotira, pjesëtare e njësitit gueril. 

Një vit më pas, 1945, ai  ndoqi 
Shkollën “Skëndërbej”, së bashku me 
motrën, Veronikën, e cila është marrë 
edhe me alpinizëm. Trajneri i parë i 
tij ishte Rexhep Rama, ndërsa më të 
punuan edhe mjeshtrit Izet Cani, Ali 
Kastrati, Pjerin Muzhani,.Petriti ishte 
një sportist shumëplanësh: volejboll, 
futboll, basketboll, boks, skermë, por 
edhe me një pasion të jashtëzakonshëm 
për peshkimin.

Trajneri Ali Kastrati e mori në 
ekipin e tij të boksit te Partizani, kurse 
me Naim Pilkun u bë kampion kom-
bëtar me basketbollin në vitin 1948, 
ndërkohë që luajti edhe futboll me 

Partizanin po në këtë vit, ku ndeshja e 
parë e tij ishte ajo kundër Flamurtarit 
të Vlorës (3-0), teksa ishte shok dhome 
me Refik Resmjen, një nga sulmuesit 
më të mëdhenj që ka nxjerrë Shqipëria, 
ndërsa idhull kishte Loro Boriçin, një 
figurë me dimensione kombëtare dhe 
ndërkombëtare, ish-trajner i Partizanit 
dhe i Kombëtares.

Në shtator 1949, Petriti shkon në ish-
Bashkimin Sovjetik në shkollën “Politiko-
Pedagogjiko-Ushtarake”. Pasioni për 
sportin dhe cilësitë e rralla si sportist e 
inkuadrojnë Petritin në ekipet sovjetike të 
Leningradit: volejboll, basketboll, boks 
dhe futboll. Në vitin 1951, 19-vjeçari 
Murzaku u shpall hendbollisti më im 
mirë i Leningradit, madje duke u shpallur 
“Mjeshtër Sporti”.

Në Shën-Petersburgun e sotëm 
ai u nderua me shumë diploma në” 
volejboll, basketboll, futboll. Gjith-
monë e shihje me çantën në krah, nga 
një terren sportiv në tjetrin. Rikthehet 
në Shqipëri në vitin 1952, ndërsa tre 
vjet më pas e shohim Petrit Murzakun si 
kapiten të ekipit kombëtar të volejbollit 
në Kampionatin Europian të zhvilluar 
në Bukuresht të Rumanisë.

Numëron  mb i  110  nde sh j e 
ndërkombëtare volejbolli (57 fitore), 
duke pasur si kundërshtarë ekipet nga 
vendet e Lindjes në Lajpcig; Kampio-
nati Europian në Pragë (1958); Ball-
kanik në Bukuresht (1958); Olimpiada 
“Stundenteske” në Moskë. Murzaku ka 
luajtur kundër ekipeve nga Rumania, 
Polonia, Gjermania, Austria, Bashkim 
Sovjetik, Kina, Hungaria, Bullgaria, 
Çekia, Belgjika, Holanda, Jugosllavia, 
Italia, Egjipti, Japonia, Mongolia, 
Turqia, Kore e Veriut, Anglia dhe 
Danimarka, etj.

Interesant është fakti se, në ndeshjet 
e turneut të zhvilluar në Pekin u ndoqën 
nga udhëheqësit më të lartë kinezë të 
asaj kohe, si: Çu Em Lai, Ten Hsiao 
Pini. Në Kinë, Petriti ka qenë dy herë: 
1957 dhe 1962.Murzaku zotëronte 

një teknikë të përsosur, manovrim të 
shkëlqyer me topin, pasues i saktë, 
gjuajte perfekt, e për më tepër një lider 
i skuadrës. Ai shndërroi volejbollin në 
art. Gjithmonë në shërbim të skuadrës, 
strateg i lojërave spektakolare.

Pas përfundimit të studimeve në 
fushën Politiko-Pedagogjiko-Ushta-
rake, Murzaku u diplomua në Insti-
tutin e Kulturës Fizike “Vojo Kushi” 
në Tiranë, duke punuar dhjetë vjet si 
trajner dhe inspektor në klubin sportiv 
Partizani si dhe 20 vjet në Shkollën e 
Bashkuar të Oficerëve , në fillim si 
pedagog dhe më vonë në detyrën e 
Shefit të Katedrës së Fiskulturë Fizike. 
Petrit Murzaku e ka mbyllur me lavdi 
karrierën e tij sportive dhe atë si kuadër 
ushtarak në radhët e ushtrisë. Murzaku 
ishte një kampion i lindur. Kur sheh fo-
ton e tij me dekoratat e shumta ndihesh 
krenar për një sportist dhe ushtarak 
Një model. Pas shkëputjes nga sporti 
i luajtur, ai është aktivizuar si arbitër 
volejbolli, si dhe kryetar dhe sekretar 
i kolegjiumit të arbitrave të volejbollit 
të Tiranës.

Petrit Murzaku nuk është dalluar 
vetëm si volejbollist, ai ka ushtruar disa 
sporte njëherësh: kampion në basketboll, 
por edhe në shtizë e kanotazh, vaterpol, 
hedhje disku. Sporte që i përballoi me 
sukses, falë fizikut të shkëlqyer. Madje 
ai ishte rekordmen absolut në hedhjen e 
shtizës (1955), teksa ai ka marrë pjesë 
edhe në dhjetëgarësh (vendi i tretë)

Petrit Murzaku është martuar me 
Kleopatrën, edhe ajo një volejbol-
liste, bashkëkohëse e Fahrie Hotit, 
me të cilën pati tri vajza: Mirela, In-
griti dhe Rudina. Petriti e konsideron 
Kleopatrën, jo vetëm shoqen e tij të 
jetës, por edhe si pjesë e pandashme 
e sukseseve të tij në sport. Patra e 
quan Petrit, një bashkëshort model, që 
shkëlqen jo vetëm në sport, por dhe në 
marrëdhëniet familjare. Edhe motra më 
e vogël e familjes Murzaku, Dhurata, 
është marrë me volejboll.

PETRIT MURZAKU,
Mjeshtër i Merituar Sporti
Instituti i Kulturës Fizike “Vojo Kushi”
Shkolla Ushtarake Pedagogjike “Leningrad”.

TITUJ NDERI
Mjeshtër i Merituar i Sportit
Nder i Sportit Shqiptar
Urdhër i Artë “Naim Frashëri”
Urdhër i Punës i Klasit të Dytë
Urdhri “Skënderbeu” i Klasit të dytë
Urdhër Ushtarak i Klasit të dytë
Urdhër i “Yllit të Kuq”
Urdhri “Naim Frashëri” të Klasit Parë dhe Dytë
Dekoratë me rastin e 9 majit, fitores ndaj nazizmit, akorduar 
nga Presidenti rus Vladimir Putin
Medalja e Çlirimit
TITUJT KAMPION
22 Medalje kampioni në volejboll dhe basketboll
Në volejboll në vitet: 1952, 1953, 1954, 1955, 1956, 1958, 1959, 
1960, 1961, 1962 dhe 1963.
Në basketboll: 1952, 1953, 1954, 1955, 1956 dhe 1957.
Në shtizë: 1955, 1956, 1957, 1958, 1959, 1960, 1961, 1962 
dhe 1963.
NË SPARTAKIADËN KOMBËTARE
Volejboll Vendi i Parë,
Shtizë Vendi i Parë,
Gjyle Vendi i Dytë,
Dhjetëgarësh Vendi i Dytë,
1955. Pjesëmarrës në Festivalin Botëror të Varshavës, për 
volejboll.
1957. Pjesëmarrës në lojërat e Festivalit të Rinisë në Moskë
1962, 1974. Turne sportiv në Kinë, ku u luajt futboll dhe volejboll, 
në qytetet: Pekin, Hanxhou, Tiancin, Kanton etj.
Vendet me ekipet e të cilave është ndeshur ekipi ynë kombëtar 
i volejbollit, pjesë e të cilit ka qenë edhe Petriti: Rumania, Po-
lonia, Gjermania, Austria, B.S., Kina, Hungaria, Bullgaria, 
Çekia, Belgjika, Holanda, Jugosllavia, Italia, Egjipti, Japonia, 
Mongolia, Turqia, Kore e Veriut, Anglia dhe Danimarka.

> 

Petrit Murzaku, 
ikona e sportit shqiptar

PETRIT MURZAKU

Petriti ishte një sportist shumëplanësh: volejboll, futboll, basketboll, boks dhe skermë

Ushtrisë që i shërben popullit, i duhet ushtari me zemrën plot 
dashuri për atdheun, ushtari që të përbashkëtën e vetëmohimin 
i lartëson në detyrën që i besohet, ushtari që të ardhmen e sheh 
përmes idealit të dëshmorit. Të gjitha këto vlera i zotëron 
gjeneralmajori Bashkim Jashari, nipi i Komandantit Legjendar, i 
Kryekomandantit Adem Jashari. E, nga sot ai është Komandant
i Forcës së Sigurisë së Kosovës.

Presidentja e Republikës së 
Kosovës, Vjosa Osmani, 
njëherësh komandante 
supreme e Forcave të 

Sigurisë së Kosovës, ka emëruar 
gjeneralmajor Bashkim Jasharin 
komandant të ri të Forcës së Sig-
urisë së Kosovës, në përputhje 
me kompetencat kushtetuese.
Të pranishem në ceremoni ishin  
kryeministrit Kurti dhe ministr i  
mbrojtjes Mehaj.

Në fjalën e tij kryeministri 
Kurti do te shprehej: Ushtrisë që 
i shërben popullit, i duhet ushtari 
me zemrën plot dashuri për atd-
heun, ushtari që të përbashkëtën 
e  ve tëmohimin i  lar tëson në 
detyrën që i besohet, ushtari që 
të ardhmen e sheh përmes idealit 
të dëshmorit. Të gjitha këto vlera 
i zotëron gjeneralmajori Bash-
kim Jashari, nipi i Komandantit 
Legjendar, i Kryekomandantit 
Adem Jashari. E, nga sot ai është 

Komandant i Forcës së Sigurisë së 
Kosovës.

Ushtria jonë është e re, por 
me pjekuri të thellë e histori të 
lavdishme. Vazhdimësia e Ushtrisë 
Çlirimtare të Kosovës, përmes 
Forcës së Sigurisë së Kosovës, është 
shtylla jonë e fortë mbi gurthemelin 
e Republikës.

Komandantit Jashari i dëshiroj 
punë të mbarë në detyrën e tij të re. 
Gjenerallejtnant Rrahman Ramën 
e falënderoi për kontributin e tij 
dhe po ashtu i dëshiroj suksese në 
angazhimin e mëtutjeshëm si për-
faqësues yni në RACVIAC.

Presidentja e Kosovës, Vjosa Osmani emëron komandantin e ri të Forcës së Sigurisë së Kosovës

Kurti: Ushtria jonë është e re, por me 
pjekuri të thellë e histori të lavdishme

Ibrahim Rugova lindi më 2 dhjetor 
1944 në fshatin Cercë, komuna e 

Istogut. Më 10 janar 1945 komunistët 
jugosllavë ia pushkatuan të atin, Ukën 
dhe gjyshin Rrustë Rugova, që kishte 
qenë luftëtar i njohur kundër çetave 
çetnike që po depërtonin në Kosovë 
gjatë Luftës së Dytë Botërore.

 Fakultetin Filozofik – Dega Gjuhë 
e Letërsi Shqipe e kreu në Prishtinë. 
Gjatë vitit akademik 1976-77 qëndroi 
në Paris, në Ecole Pratique des Hautes 
Etudes, nën mbikëqyrjen e Prof. Roland 
Barthes-it, ku ndoqi interesimet e veta 
shkencore në studimin e letërsisë, me 
përqendrim në teorinë letrare. Doktoroi 
në fushën e letërsisë në Universitetin 
e Prishtinës, më 1984. Në vitin 1996 
Dr. Ibrahim Rugova u zgjodh anëtar 
korrespondent i Akademisë së Arteve 
dhe Shkencave të Kosovës. Në fillim 
ishte redaktor në gazetën e studentëve 
Bota e re dhe në revistën shkencore 
Dituria (1971-72), që botoheshin në 
Prishtinë.  Dr. Ibrahim Rugova vep-
rimtarinë e vet shkencore e zhvilloi në 
Institutin Albanologjik si hulumtues i 
letërsisë. Me krijimtari letrare u mor 
që nga fillimi i viteve gjashtëdhjetë. 
Dr. Ibrahim Rugova më 1988 u zgjodh 
kryetar i Shoqatës së Shkrimtarëve të 
Kosovës, që u bë bërthamë e fuqishme e 

– Më 1996, Dr. Ibrahim Rugova u 
shpall Doktor Nderi (Honoris Causa) i 
Universitetit të Parisit VIII, Sorbonë, 
Francë.

– Më 1998, Dr. Ibrahim Rugovës 
iu nda Çmimi Saharov i Parlamentit 
Evropian.

– Në vitin 1999, Dr. Rugova mori 
Çmimin për paqe të qytetit Mynster, 
Gjermani, ndërsa u shpall qytetar nderi 
i qyteteve italiane: Venedik, Milano 
dhe Breshia.

– Në vitin 2000, Dr. Ibrahim 
Rugova mori çmimin për paqe të 
Unionit Demokratik të Katalonisë 
“Manuel Carrasco i Formiguerra” në 
Barcelonë, Spanjë.

– Në vitin 2004 Dr. Ibrahim Ru-
gova u nderua me Çmimin e Evropës, 
Senator Nderi nga Fondacioni panev-
ropian Coudenhove-Kalergi.

– U nderua gjithashtu nga Ko-
monuelthi i Pensilvanisë (SHBA), 
“Mik i Shteteve të Bashkuara të 
Amerikës”.

– Më 2004, Dr. Ibrahim Rugova u 
shpall Doktor Nderi (Honoris Causa) 
i Universitetit të Tiranës.

Dr. Ibrahim Rugova, 
Presidenti historik i Kosovës

lëvizjes shqiptare, e cila kundër-
shtoi sundimin komunist serb dhe 
jugosllav në Kosovë.

Si intelektual me nam që i je-
pte zë kësaj lëvizjeje intelektuale 
e politike Dr. Ibrahim Rugova u 
zgjodh, më 23 dhjetor 1989, nga 
themelimi kryetar i Lidhjes De-
mokratike të Kosovës, partisë së 
parë politike në Kosovë që sfidoi 
drejtpërdrejt regjimin komunist 
në fuqi. LDK, nën udhëheqjen e 
Dr. Ibrahim Rugovës, u bë shpejt 
forca politike prijëse në Kosovë, 
duke mbledhur shumicën e popullit 
rreth vetes. Në bashkëpunim me forcat 
e tjera politike shqiptare në Kosovë 
si dhe me Kuvendin e atëhershëm të 
Kosovës, Dr. Ibrahim Rugova dhe 
LDK-ja përmbyllën kornizën ligjore 
për institucionalizimin e pavarësisë 
së Kosovës. Deklarata e pavarësisë 
(2 korrik 1990), shpallja e Kosovës 
Republikë dhe miratimi i kushtetutës së 
saj (7 shtator 1990), referendumi pop-
ullor për pavarësinë dhe sovranitetin e 
Kosovës, mbajtur në fund të shtatorit 

1991, qenë prelud për zgjedhjet e 
para shumëpartiake për Kuvendin e 
Kosovës, mbajtur më 24 maj 1992. 
Dr. Ibrahim Rugova u zgjodh Presi-
dent i Republikës së Kosovës. Dr. 
Ibrahim Rugova u rizgjodh President 
i Republikës së Kosovës në zgjedhjet 
e mbajtura në mars të vitit 1998.

Nën udhëheqjen e Dr. Ibrahim 
Rugovës LDK-ja fitoi shumicën e 
votave në zgjedhjet e para lokale të 
sponsorizuara ndërkombëtarisht në 
Kosovën e pasluftës në tetor të vitit 
2000 si dhe  zgjedhjet e para nacionale 

në vitin 2001 dhe në zgjedhjet e 
dyta lokale të vitit 2002. LDK 
fitoi edhe zgjedhjet e fundit na-
cionale më 2004.

Dr. Ibrahim Rugova u zgjodh 
President i Kosovës në mars të 
vitit 2002 dhe u rizgjodh edhe 
më 2004.

Dr. Ibrahim Rugova vdiq më 
21 janar 2006 në Prishtinë dhe 
u varros në Bregun e Diellit me 
nderimet më të mëdha të popul-
lit të Kosovës.Në përvjetorin e 
vdekjes së Ibrahim Rugovës, më 

21 janar 2007, Presidenti i Kosovës, 
Dr. Fatmir Sejdiu, dekoroi Presidentin 
historik të Kosovës me Urdhrin “Hero 
i Kosovës”, titulli më i lartë në vendin 
tonë që u jepet figurave historike shqip-
tare dhe të Kosovës që kanë bërë “vepra 
trimërie për lirinë dhe pavarësinë e 
Kosovës”.

Çmimet dhe titujt ndërkombëtarë të 
Ibrahim Rugovës:

– Më 1995, Dr. Ibrahim Rugovës 
iu dha Çmimi për paqe i Fondacionit 
Paul Litzer në Danimarkë.

Vazhdimësia e Ushtrisë Çlirimtare të Kosovës, përmes Forcës së Sigurisë së 
Kosovës, është shtylla jonë e fortë mbi gurthemelin e Republikës

IN MEMORIUM

“Çdo qytetar i Maqedonisë së Veriut bashkëndjen me këtë pikëllim. Çdo 
pjesëtar i Armatës që ka ndihmuar shumë herë në shpëtimin e jetëve të 
qytetarëve tanë, për të parandaluar një katastrofë më të madhe, vuan ndoshta 
edhe më shumë sepse në atë tragjedi – askush nga ju nuk kishte mundësi të 
ndihmonte. Por sa herë që keni pasur mundësi e keni shfrytëzuar atë shans 
dhe keni qenë të parët që keni ndihmuar bashkëqytetarët tuaj”, tha ministrja.

Pjesëtarët e Armatës që morrën 
pjesë në luftimin e zjarreve që 
përfshiu Maqedoninë e Veriut 
këtë verë, sot u shpërblyen me 

çmime në të holla dhe masa stimuluese.
Ministrja e Mbrojtjes Radmilla 

Shekerinska në fillim të fjalës së saj 
në kazermën Ilinden u bëri thirrje 
pjesëtarëve të Armatës që me një minutë 
heshtje t’i nderojnë viktimat e aksidentit 
në Bullgari.

“Çdo qytetar i Maqedonisë së Veriut 
bashkëndjen me këtë pikëllim. Çdo 
pjesëtar i Armatës që ka ndihmuar shumë 
herë në shpëtimin e jetëve të qytetarëve 
tanë, për të parandaluar një katastrofë 
më të madhe, vuan ndoshta edhe më 
shumë sepse në atë tragjedi – askush 
nga ju nuk kishte mundësi të ndihmonte. 
Por sa herë që keni pasur mundësi e keni 
shfrytëzuar atë shans dhe keni qenë të 
parët që keni ndihmuar bashkëqytetarët 
tuaj”, tha ministrja.

Ajo shprehu mirënjohje për të gjithë 
pjesëtarët e Armatës që këtë verë në 13 
lokacione në Koçan, Berovë, Dellçevë, 
Kumanovë dhe kudo që kishte nevojë, 
nga toka dhe nga ajri pamëshirshëm u 
përfshinë në shuarjen e zjarreve.

„Faleminderit që treguat se jeni 
njerëz të vërtetë me parime, integritet 
dhe shumë guxim në të trembëdhjetë 
vendet ku rrezikoheshin zjarret. Ushtarë 
me karakter të fortë dhe motivim të fortë. 
Liderë që edhe në kohët më të vështira 
keni treguar se fjala “dorrëzim” nuk 
ekziston në fjalorin e tyre”, tha ministrja.

Për profesionalizmin dhe suksesin e 
tyre në përballjen me zjarret, mbi 1000 
pjesëtarë të Armatës u shpërblyen me 
çmime në të holla, pushime shpërblyese 
apo lavdërime. Por, çmimet nuk ishin 
motiv për guximin dhe sakrificën e 
pjesëtarëve të Armatës, por fjala e tyre e 
dhënë në shërbim të shtetit dhe qytetarëve 
– tha Shekerinska. „E di që atë që bëtë 
dhe sakrificën që bëtë nuk e bëtë për 
para, për falenderim apo ditë pushimi, 
por për fjalën tuaj, se do të shërbeni dhe 
do të bëni gjithçka për të mbrojtur vendin 
dhe për të mbrojtur popullin e tij. Ne 
nuk e bëjmë këtë sot as për para, as për 
falenderim dhe as për ditë pushimi, por 
sepse fjala juaj dhe shërbimi juaj kërkon 
që ne ta mbajmë fjalën dhe të justifikojmë 
shërbimin tonë. Ajo që shpallëm në Ditën 
e Armatës tregoi se nuk është thjesht 
një fjalë e lehtë, por një detyrim që e 
kemi marrë përsipër dhe e dinim se do 
të përmbushej. Më lejoni edhe një herë 
t’ju falënderoj në emër të gjithë Qeverisë, 
sepse qëndruat të fortë dhe me guxim kur 
të gjithë kishin nevojë për guximin dhe 
forcën tuaj. Faleminderit dhe urime!”, 
përfundoi ministrja Shekerinska.

Ceremonia

Ministrja e Mbrojtjes Shekerinska: 
Ushtarë me karakter dhe motivim të fortë

Ministri i Punëve të Jashtme i Republikës 
së Maqedonisë së Veriut, Bujar Osmani, 

gjatë pjesëmarrjes në takimin e rregullt të Mi-
nistrave të Punëve të Jashtme të NATO-s, i cili 
u mbajt në Riga e theksoi nevojën për veprim 
të përbashkët strategjik dhe qasjen e NATO-s 
dhe BE-së në Ballkanin Perëndimor si parakusht 
bazë për stabilitetin dhe prosperitetin e rajonit.

Siç kumtojnë nga MPJ, gjatë sesioneve 
dyditore të punës u diskutuan çështje me rëndësi 
strategjike për Aleancën, si situata në Afgani-
stan, adresimi i sfidave aktuale dhe të ardhshme 
të sigurisë, si grupimi ushtarak i Rusisë përgjatë 
kufirit me Ukrainën dhe sfidat hibride që vijnë 
nga Bjellorusia.

Gjithashtu, siç thuhet në kumtesë, temë e 
takimit ishte situata në Ballkanin Perëndimor 
dhe interesat gjeostrategjike të Aleancës për një 
rajon të qëndrueshëm, progresiv dhe demokratik 
duke e riafirmuar perspektivën evropiane dhe 
euroatlantike të vendeve të rajonit.

Ministrat e Jashtëm diskutuan edhe për 
Konceptin Strategjik të NATO-s, si një doku-
ment i rëndësishëm për rolin e ardhshëm gjeo-
strategjik të Aleancës.Në seancat e punës, shtojnë 

Osmani: Perspektiva evropiane e Ballkanit Perëndimor 
– investimi më i sigurt në stabilitetin e rajonit

nga MPJ, ministrat miratuan disa vendime dhe 
dokumente. Të njëjtat janë të rëndësishme për 
veprimin dhe forcimin e ardhshëm të Aleancës, 
por edhe për përgatitjen e Samitit të Kryetarëve 
të Shteteve dhe Qeverive të NATO-s, që do të 
mbahet vitin e ardhshëm në Madrid.

Osmani ndër të tjerash theksoi se jemi 
dëshmitarë të përkeqësimit të mjedisit strat-
egjik global dhe degradimit të rendit juri-
dik ndërkombëtar. Ai theksoi nevojën për 
veprim të përbashkët strategjik dhe qasjen 
e NATO-s dhe BE-së në Ballkanin Perëndi-
mor si parakusht bazë për stabilitetin dhe 
prosperitetin e rajonit.

Ministri i Jashtëm Osmani u takua edhe 
me Ndihmëssekretaren e Shtetit të SHBA-së 
Karen Donfried, Ministrat e Punëve të Jasht-
me të Sllovenisë, Anzhe Logar, Mbretërisë 
së Norvegjisë, Aniken Sh. Hjitflet, Francë, 
Zhan-Iv Le Drian dhe të Republikës Çeke, 
Jakub Kulhanek.

“Liderë që edhe në kohët më të vështira keni treguar se fjala ‘dorëzim’ nuk ekziston në fjalorin e tyre”

Shqipëria ishte shteti i fundit në 
Ballkan që fitoi pavarësinë. Pa 
mbushur dy vjet shtet shpërtheu 
Lufta Ballkanike dhe LIB. Shq-

ipëria u gjend në udhëkryq, e pa kon-
soliduar si shtet, vendin e përmbytën 
lakmitë e fqinjëve dhe pavëmendshmëria 
e Fuqive të Mëdha. Shqiptarët do të duhet 
të rizgjoheshin. Ata duhet ta rifitonin 
sërish pavarësinë për herë të dytë, në 
rrethana të reja, pas përpjekjesh të gjata e 
të përgjakshme. Elita intelektuale orientoi 
parësinë drejt një kuvendi mbarëkom-
bëtar, jo në Vlorë, por në Lushnjë, në 
“kërthizë” të vendit.

Në rrugëtimin historik të ngritjes së 
shtetit, Kongresi i Lushnjës ishte ngjarje 
madhore për kombin. Ky kongres krijoi 
organizma të reja të Sigurisë e Mbrojtjes, 
Komandës së Përgjithshme Ushtarake, 
Ministrisë së Luftës, Shtabit Madhnuer e 
Komandës së Xhandarmërisë, ndërkohë 
që funksionet e Komandës së Përgjith-
shme Ushtarake i kryente “Këshilli i 
Naltë i Shtetit”. 

Në Lushnjë u konceptua dhe u zgjidh 
çështja e Sigurisë e Mbrojtjes shqiptare, u 
krijuan organizmat e Sigurisë e Mbrojtjes, 
Komanda e Përgjithshme, Komanda e 
Xhandarmërisë, si organe kyç të sigurisë 
në vend. Lushnja u kthye në truallin e 
sigurisë sepse kuvendi i saj u bë kongresi 
i shpëtimit të kombit, duke qëndruar me 
dinjitet krahas Lidhjes së Prizrenit të 
1878-ës dhe shpalljes së Pavarësisë së 
1912-ës.

Në memoristikën e kombit, 101 vite 
më parë, shënojnë katër ngjarje pazgjidh-
shmërisht me njëra-tjetrën për nga objekti 
dhe qëllimet. Kongresi i Lushnjës, Lufta 
e Vlorës, Lufta e Dibrës dhe Lufta e 
Koplikut janë katër ngjarje madhore të 
1920-ës që konsiderohen Pavarësia e dytë 
e Shqipërisë. Nga këto dy luftëra lokale 
me vlerë kombëtare: Lufta e Dibrës dhe 
Lufta e Koplikut vendosën plotësisht 
sovranitetin në Shqipërinë londineze. 
Siguria e vendit ishte sfida më e rëndë-
sishme e shekullit, ku vendosej ardhmëria 
e kombit shqiptar.

Pavarësia shqiptare 
dhe siguria e saj

Shpallja e pavarësisë është ngjarja më 
e rëndësishme në historinë e Shqipërisë. 
Shpallja e pavarësisë është si lindja e 
një fëmije, është rezultat i një procesi 
të gjatë ekonomik, politik, shoqëror dhe 
kulturor. Është dalja e një populli në 
arenën e historisë si një popull i pavarur 
me vlerat, meritat dhe me dobësitë e 
veta. Pavarësia e 1912 është hipotekimi 
i Atdheut dhe regjistrimi në “gjendjen 
civile” të Lidhjes së Kombeve. Sa më 
shumë kalon koha, aq më shumë i rritet 
vlera pavarësisë, thotë profesor Kristo 
Frashëri në një intervistë në 100 vjetorin 
e krijimit të shtetit shqiptar. 

Me një vështrim të shkurtër, historisë 
së shqiptarëve nga thellësia e shekujve, 
gjejmë të dhëna që tronditin historio-
grafinë e kancelarive të perëndimit, sepse 
historiografia, si mjeshtëri e të shkruarit 
të paanshme e bën historinë shkencë me 
vlerë, kur thotë të vërtetat shkencore pa 
i fshehur dhe pa i manipuluar ato sikurse 
kanë bërë fqinjët tanë për të ulur dhe 
minimizuar rolin e civilizimit pellazgo-ilir 
të arbërorëve. Ndërkohë që historianë të 
botës e flasin për trojet ilire nga Bosfori 
në Danub.

Sllavët kanë hyrë në gadishullin 
Ilirik në shekullin e VI-VII si pushtues 
të trojeve arbërore, prandaj përballja 
ishte e pashmangshme para dhe pas pa-
varësisë së 1912-tës. Fiset trako-ilire me 
një forcë qëndrese e karakter të hekurt, 
flisnin gjuhën e të parëve, një popullsi e 

Çështje të sigurisë në 
pavarësinë e dytë shqiptare

vjetër sa fosilet e stalaktitet e shpellave 
të maleve. Kjo është e vërtetuar nga një 
varg veprash të albanologëve të huaj por 
edhe vendas. Për europianët, Ballkani ka 
qenë dhe vijon të jetë “thembra e akilit”, 
ku është konsumuar më shumë histori se 
sa kanë prodhuar. Këtë e vërteton më 
së shumti historia e këtyre dy shekujve 
të fundit. Ballkanasit kanë evoluar dhe 
kanë ridimensionuar qëndrimin e tyre 
ndaj vetvetes dhe ndaj të tjerëve. Në një 
periudhë jo të largët Ballkanasit jetonin 
në tre boshte drejtimi. E para në struk-
turën euroatlantike perëndimore. Blloku 
i dytë në atë të lindjes dhe e treta nën 
një çadër vetadministruese që nga koha 
e mbretërisë serbo-kroato-sllovene. Sot 
Ballkanasit janë ndryshe në këtë fillim 
shekulli të XXI. Sot politikat, marrëd-
hëniet, diplomacitë, fuqia ekonomike e 
shteteve ballkanike është e ndryshme dhe 
po ecën “në rrugë të mbarë”. Tashmë 
Ballkani nuk po shkel më në rrugë të 
pashkelura. Politikanët ballkanas kanë 
ndryshuar kënd-shikimin e fqinjëve. 
Aktualisht janë duke u lënë prapa fqin-
jësitë e egërsuara të shteteve e kombeve 
ballkanikë. Siguria e hapësirës territoriale 
kishte dalë në plan emergjent sepse që 
prej pavarësisë së parë të 1912-ës deri në 
pavarësinë e dytë të 1920-ës, vendi kishte 
kaluar një kalvar sakrificash ku dhe vetë 
pavarësia ishte vënë në rrezik. Me kon-
gresin e Lushnjës u vunë themelet e shtetit 
modern shqiptar, duke u fokusuar në 
mbrojtjen e tërësisë territoriale, rimëkëm-
bjen e shtetit dhe sigurimin përfundimtar 
të pavarësisë së vërtetë të shtetit, përmes 
një akti kushtetues për pavarësinë e plotë 
si dhe zgjodhi këshillin e lartë të shtetit/
Regjencën. “Këshilli i Naltë” me atribute 
të kryetarit të shtetit dhe të Komandës së 
Përgjithshme Ushtarake solli vlerë dhe 
garanci sigurie për vijimësinë e shtetit 
që kishte vuajtur peshën e thundrës së 
rëndë të tetë ushtrive me 250 mijë ush-
tarë pushtues. Asnjë rrethanë e LIB nuk 
mundi ta fshijë Shqipërinë nga harta e 
historisë së Evropës, vendin tonë. Atd-
hetarët, intelektualët, kuvendarët morën 
dhe mbajtën në supet e tyre vendime 
historike, që brenda një kohe të shkurtër 
e shndërruan në një Shqipëri të lirë, me 
Tiranën kryeqytet si dhe anëtare të Lid-

hjes së Kombeve. 

Kongresi i Lushnjës 
konceptoi dhe zgjidhi 
organizmat e Sigurisë 
e Mbrojtjes

Mbledhja e një Kongresi në kërthizë 
të Shqipërisë lindi si domosdoshmëri e 
zhvillimeve të vitit ’20-të dhe intelektual-
izmi shqiptar i kohës gjykoi që zyrtarisht 
ta quante “Mbledhja Kombëtare Lushjë”, 
që zhvilloi punimet nga 21-31.1.1920, 
ku u miratua një akt kushtetues për pa-
varësinë e plotë të Shqipërisë. Kongresi 
i zhvilloi punimet në shtëpinë e patriotit 
lushnjar, Kasëm Fuga, me delegatë të 
zgjedhur nga e gjithë Shqipëria. Qël-
limi i Kongresit ishte studimi i situatës 
së brendshme dhe të jashtme të vendit 
dhe masat për shpëtimin nga rreziku i 
copëtimit të Shqipërisë. Mirëseardhjen 
në Kongres e bëri delegati i Prefekturës 
së Beratit, Lushnjës e Skraparit, Ferit 
Vokopola, ku pas fjalës së tij Aqif Pasha 
me një ligjëratë përmbledhëse shpjegoi 
zhvillimet dhe rëndësinë e kuvendit 
në Shqipëri. Kuvendi vijoi punën me 
nëngrupe. Dhe më 24 janar u zgjodh 
Kryetar i Kongresit Aqif Pashë Elbasani, 
u mbajtën fjalime edhe për vrasjen e pa-
triotit Abdyl Ypi si iniciator i kuvendit. 
Kuvendi i Lushnjës demaskoi Paktin 
e fshehtë të Londrës, të 26.4.1915, që 
synonte copëtimin e Shqipërisë. Më 
1919, intelektualët ishin të bindur se me 
gjithë mbështetjen amerikane, Amerika 
nuk mund të dërgonte ushtri në Europë 
për të siguruar pavarësinë e Shqipërisë. 
“Duhet të shpresoni në veten tuaj”, -iu 
ishte përgjigjur ambasadori amerikan 
në Paris, disa patrioteve shqiptare që 
shpresat i mbanin tek Amerika. Kaosi 
që mbizotëronte në Shqipëri, ku Italia 
mbante të shkelur ushtarakisht Vlorën 
dhe ultësirën bregdetare, jugosllavët Di-
brën dhe mbishkodrën, grekët jugun..., 
çoi në fuqinë dhe potencialin shqiptar 
për t’iu përveshur punës për organiz-
imin e shtetit shqiptar, për të shmangur 
copëtimin dhe ruajtjen e sovranitetit. Në 
jug grekët vazhdonin “këngën e vjetër” 
për Korçën dhe Gjirokastrën. Kongresi 
ishte forcë shpëtimi duke ndalur dorën e 

fqinjëve dhe aleatëve të tyre për copëtim. 
Kongresi i Lushnjës veproi si autoritet 
i vetëm i Shqipërisë, me fuqi sovrane. 
Hartoi statutin e shtetit shqiptar me 
Këshillë të Naltë shteti, vendosi Tiranën 
kryeqytet, me qeveri të ligjshme, që 
organizoi administratën, xhandarmërinë, 
shkollat dhe i dha fund anarkisë. U ridi-
mensionuan energjitë e kombit. Këshilli i 
lartë i shtetit me 4 anëtarë, me funksione 
si kryetar shteti dhe një këshill kombëtar 
me 37 veta zgjodhën qeverinë me në 
krye Sulejman Delvinën. Më 11.2.1920 
qeveria “S. Delvina”, Këshilli i lartë dhe 
Këshilli kombëtar u vendosën në Tiranë, 
kryeqytet i ri i Shqipërisë. Shqiptarët 
me kongresin e Lushnjës bënë vetorga-
nizimin politikisht, i cili prodhoi parla-
mentarizëm, pluralizëm dhe mekanizma 
të kontrollit të qeverisë. 54 delegatët e 
Kongresit nga Lushnja, Berati, Dibra, 
Durrësi, Elbasani, Vlora, Gjirokastra, 
Korça, Shkodra, Malësi e Gjakovës 
etj., i dhanë vendit ngjarjen e munguar 
me përmasat e jetës së një kombi duke 
promovuar vazhdimësinë e vlerave shtet-
formuese të kombit shqiptar, duke rritur 
seriozitetin në gjithë hapësirën territoriale 
për ta pastruar vendin nga pushtuesit e 
fqinjët lakmitarë, sikurse ndodhi në të 
vërtetë në Vlorë, në Koplik dhe në Dibër

Lufta e Koplikut e vitit 1920

Në historikun e betejave dhe të 
luftërave për mbrojtjen e truallit shqiptar, 
lufta e Koplikut ka hyrë në histori si Lufta 
që u shndërrua në simbol i qëndresës, 
atdhedashurisë dhe patriotizmit dhe që 
e shndërroi fushëbetejën e lumenjve të 
gjakut në terren në simbol të zgjidhjes 
diplomatike në favor të shqiptarëve 
që ishin në kërkim të së vërtetës dhe 
të drejtës në fillim-shekullin e kaluar. 
Pushtuesit synonin të shkëpusnin një pjesë 
tjetër nga trualli shqiptar dhe ta detyronte 
qeverinë shqiptare të ndiqte një politikë 
pro-jugosllave. Kundërgoditja e forcave 
shqiptare ndaj agresorëve ishte tejet e 
vendosur dhe i detyruan të tërhiqen në 
kufirin e 1913-ës. Të huajt nuk e dinin se, 
“Malsorët, për besë e burrni, nuk tuten e 
nuk i lëshojnë kurrë armët!”. Mobilizimi 
filloi me kushtrimin e menjëhershëm 
“Një pushkë për shtëpi”, ku brenda ditës 
luftëtarët u nisën drejt frontit, formacioni 
i parë me 500 luftëtarë vullnetarë të dre-
jtuar nga shtabi drejtues që u vendos në 
Vrakë, ku forcat vullnetare të qytetit iu 
bashkuan vullnetarëve të Malësisë së 
Mbishkodrës në Malësitë e Shkodrës. 
Për të përballuar agresionin jugosllav u 
rreshtuan në front mbi 3000 luftëtarë shq-
iptarë të ardhur nga Shkodra dhe rrethe të 
tjera, ndërsa një fuqi vullnetarësh me 400 
luftëtarë qëndronte në gatishmëri në breg 
të Bunës në pritje të një sulmi jugosllav në 
këtë drejtim.  “Lufta e Koplikut” në 101 
vite histori të saj është cilësuar si “lufta 
heroike në mbrojtje të kufirit veriperën-
dimor të Shqipërisë, e njohur si “Lufta e 
Koplikut”, por e ndërmarrë në zbatim të 
vendimeve të Kongresit të Lushnjës, duke 
u renditur si një ndër epopetë e mëdha dhe 
të rëndësishme në historinë e shqiptarëve 
të shek. XX”, duke i rikthyer truallin 
shqiptar shtetit shqiptar, sepse atë që 
vendosej diplomatikisht në Londër duhej 
që shqiptarët ta mbronin me gjak në ter-
ren konkretisht. Fakt është se në Koplik 
u ripërsërit trimëria që Shkodranët, dhe 
jo vetëm, treguan në Luftën e Shkodrës të 
vitit 1913, në rrethimin 6 mujor, dhe këtë 
herë shtatë vjet më vonë në mobilizimin 

mbarë-qytetar të Shkodrës, pa dallim 
feje, ku në krye qëndronin intelektualë e 
patriotë të njohur shkodranë. Ndihmë të 
konsiderueshme dhanë edhe vullnetarët e 
ardhur nga Mati, Tirana, Kavaja, Shijaku 
etj., duke e kthyer këtë luftë një qëndresë 
me karakter gjithëkombëtar, si dhe 
grupe e njësi ndihmuese. Si përfundim 
Lufta e Koplikut, sikurse dhe Lufta e 
Vlorës, ishte luftë kombëtare, ku morën 
pjesë vullnetarë nga shumë krahina të 
Shqipërisë, por edhe luftëtarë nga jashtë 
territorit administrativ shqiptar, luftë që 
u organizua dhe drejtua politikisht, si 
dhe nga ana organizative e ushtarake nga 
Qeveria e dalë nga Kongresi i Lushnjës.

Lufta nëntëvjeçare e dibranëve për 
sovranitet dhe identitet kombëtar

Edhe pse u shpall pavarësia më 
1912 në Vlorë, lufta për Shqipërinë e 
lirë nuk rreshti. Dibra dhe dibranët do 
t’iu duhej të luftonin heroikisht për një 
periudhë nëntë vjeçare (1912-1921), 
me ushtritë serbe, bullgare, malazeze. 
Kapedanët dhe luftëtarët e kësaj lufte 
shkruan epope lavdie në gjerdanin e 
fitoreve të shqiptarëve pas shkatërrimit 
të pushtuesve osmanë. Në shkurt 1912, 
Porta e Lartë e Babë Aliut, urdhëroi 
ushtrinë të tërhiqej nga Rumelia, përfshi 
dhe nga Dibra. Shtetet ballkanike, me 
orekse në dëm të Shqipërisë, nuhatën 
se kishte ardhur “ora” që Shqipëria të 
ndërronte “pronarë”, prandaj në sinkron 
në prag të Luftës Ballkanike, formuan 
Aleancën Ballkanike. Fqinjët tanë thurën 
plane ogurzeza, me bisedime të fshehta 
dhe të hapura, kundër shqiptarëve. Ata 
kishin formuar ushtri të militarizuara dhe 
kishin krijuar ushtri që shkonin deri në 
15% të popullsisë.. Buxhetet e fqinjëve 
për prodhim armatimi e municioni ka 
qenë prioritet, ndërkohë që serbët, kishin 
uzina e fabrika për shkrirje e përpunim 
hekuri e çeliku, duke prodhuar arma-
time, topa, mitraloza e pushkë, fishekë 
e bomba etj. Këtë e dinin mirë shqiptarët 
e Kosovës, Plavës, Gucisë, Ulqinit, 
Dibrës, Shkupit dhe mbarë drejtuesit e 
komandantët që mbanin lartë frymën e 
shqiptarizmës. shqiptarët luftonin me 
pushkë italiane, ruse, bullgare, austri-
ake, turke e gjermane, të gjetura me 
vështirësi dhe me fishekë me kursim. 
Viti jonë i pavarësisë, ende pa u shpal-
lur nga Ismail Qemali kishte zhvillime 
të vrullshme: delegacionin për nevojat 
që kanë për armatim e municione për 
të përballuar serbët. Por gjeneral Elez 
Isuf Ndreu i ka bërë një kërkesë të 
çuditshme sepse merakun më të madh 
e kishte të siguronte kufijtë nga shk-
jajt. Ai i tha: “Meqënëse më pyetët 
vetë, dua të më jepni 12 mijë kallëpe 
mermeri ose graniti. -Çfarë të duhen, 
-e pyeti perandori. -Më duhet të rre-
thoj kufirin e Shqipënisë me Shkjaun. 
Dua t’i vë piramida përgjatë gjithë 
kufirit të Shqipërisë, prej Vardarit në 
kufij me Greqinë deri në Tivar, që t’i 
shohë mirë dhe të mos kalojë shkjau”. 
Beteja legjendare e Lumës, që ishte si 
betejë e Termopileve shqiptare dhe një 
Weterloo për serbët. Vlerën e përballjes 
shqiptare Naim Frashëri e ka vargëzuar 
në “Dëshira e vërtetë e Shqiptarëve”. 
Shqiptarët i besonin dyfekut, para diplo-
macisë. Kjo u vërtetua në Dibër, ku LIB 
“përfundoi” dhe Konferenca e paqes në 
Versajë hartonte traktat “paqeje” ndërsa 
de fakto “përgatiti luftën e re botërore”, 
sikurse thoshte komandanti i aleatëve 
Ferdinand Foshi.

Prof. Asoc. Dr. ZAHO GOLEMI

10 marinat më të 
fuqishme në botë 

Gazeta “Ushtria 
do të botojë në 

numrat e ardhshme 
marinat më të 

fuqishme në botë

Marina e Mbretërisë së 
Bashkuar quhet zyrtar-
isht Marina Mbretërore. 
Nga mesi i shekullit 

të 18-të, Marina Mbretërore ishte 
marina më e fuqishme në botë. Ishte 
një fuqi e pakrahasueshme dhe luajti 
një rol kyç në krijimin e Perandorisë 
Britanike. Ajo u tejkalua nga Marina 
e Shteteve të Bashkuara vetëm gjatë 
Luftës së Dytë Botërore. Aktualisht 
Marina Mbretërore është e fokusuar në 
operacionet ekspeditive dhe mbetet një 
nga flotat kryesore të botës. Megjithëse 
për shkak të reduktimit të fondeve, ajo 
gradualisht zvogëlohet në madhësi dhe 
në numrin e anijeve luftarake. Aktu-
alisht Marina Mbretërore ka rreth 33 
000 personel.

Marina Mbretërore operon një 
aeroplanmbajtës të vetëm të klasit 
“Queen Elizabeth”. Anija e dytë e këtij 
klasi është planifikuar të komisionohet 
brenda viteve të ardhshme, megjithëse 
këto janë shumë më të vogla se trans-
portuesit e avionëve amerikanë dhe 
pak më të vegjël se transportuesit rusë 
dhe kinezë.

Marina britanike operon 6 “de-
stroyer” (shkatërrues) të luftës ajrore 
të klasit “Daring”. Këto anije mund 
të patrullojnë zona të mëdha dhe të 
sigurojnë mbrojtje ajrore për flotën. 
Gjithashtu ka 13 fregata të klasit 
“Duke” që shërbejnë së bashku me 
shkatërruesit e klasit “Daring”. Këto 
fregata kryesisht kanë për qëllim 
luftën kundër nëndetëseve.

Marina Mbretërore përfshin një 
Brigadë Komando Mbretërore Detare 
të mirënjohur. Kjo brigadë ka rreth 
7 700 personel. Marinsat Mbretërore 
janë forca më e fortë e këmbësorisë 
detare në Bashkimin Evropian. Ajo 

Marina e Mbretërisë së Bashkuar
përmban 2 anije zbarkimi të klasit 
“Albion” së bashku me 3 anije 
logjistike të klasit “Bay”.

Në Marinën Mbretërore ekzis-
tojnë 3 nëndetëse sulmuese aktive 
të klasit “Astute” me energji 
bërthamore, ndërkohë që 4 anije 
të tjera të këtij klasi po ndërto-
hen. Gjithashtu ka 3 anije aktive 

sulmi me energji bërthamore të klasit 
“Trafalgar”, të cilat gradualisht do të 
tërhiqen brenda viteve të ardhshme.

Mar ina  Mbre t ë ro re  ope ron 
gjithashtu 4 nëndetëse të raketave 
bal is t ike të klasi t  “Vanguard”. 
Secila prej këtyre anijeve mund të 
mbajë një maksimum prej 192 kokash 
bërthamore. Një ngarkesë e tillë 

është e mjaftueshme për të fshirë nga 
sipërfaqja të gjithë vendet. Një anije 
e vetme e klasit “Vanguard” është në 
patrullë parandaluese në çdo kohë. 
Detajet mbi këto patrulla janë ende 
të klasifikuara.

Arma Britanike e Flotës Ajrore 
operon kryesisht helikopterë të 
ndryshëm detarë për kërkim-shpëtim, 

luftëra kundër nëndetëseve, shërbime 
dhe role të tjera. Avionët mbështetës 
“Sea Harrier” dhe “Harrier II” u 
tërhoqën në 2006 dhe 2011. Një 
numër i anijeve luftuese të fshehta 
shumë-funksionale, F-35B, u urd-
hëruan të përdoreshin në vend të tyre. 
Këto do të operojnë nga aeroplanmba-
jtësit e klasit “Queen Elizabeth”.

Në mbrojtje të vlerave dhe lirisë së fituar 28-29 nëntor, sot pjesë e NATO, gjithmonë në krahun e duhur të historisë

GËZUAR 28-29 NËNTORIN 
“Shqipëria 109 vite shtet

Më 28 nëntor 1443  i madhi Gjergj Kas-
trioti Skënderbeu, ngriti flamurin kom-
bëtar në kalanë e Krujës.
Ndërkaq, më 28 nëntor të vitit 1912, 
Ismail Qemali ngriti flamurin kombëtar 
në Vlorë dhe shpalli pavarësinë e Shq-
ipërisë. Kjo ditë shënon pavarësinë e 
kombit shqiptar.
Pavarësia e Shqipërisë nga perandoria 
turke, mjerisht jo e të gjitha trevave 
shqiptare, u përgatit me vite e vite 
kryengritjesh, që filluan në viset e ndry-
shme Arbërore nga Malësia e Mbishko-
drës, Mirdita dhe vende e vise tjera, për 
të përfshirë më vonë krejt Shqipërinë 
e atëhershme. U desh fillimi i Luftës së 
Parë Botërore dhe shkatërrimi i peran-
dorisë së xhonturqve, që shqiptarët të 
kurorëzonin ëndrrën e viteve për një 
Shqipëri “më vehte, të lirë e të mos-
varme”. Kështu, më 28 nëntor t’vitit 
1912, në Vlorë, u ngrit Flamuri dhe u 
hap Kuvendi historik Kombëtar me 37 
delegatë, por u deshën vite të tjera dhe 
përfaqësi në Kongrese e në kancelaritë 
e vendeve perëndimore, që Shqipëria 
të njihej si e tillë nga fuqitë e Shtetet e 
kohës. Prandaj, më 28 nëntor shqiptarët 
kujtojnë ngjarjen e 1912-tës q’ndodhi në 
Vlorë, ku u ngrit Flamuri Kombëtar i 
Kastriotëve, simbol i lirisë, i pavarësisë, 
i ëndrrave për një ardhmë më të mire.
Në të gjithë Shqipëinë,por dhe kudo 
ndodhen bashkëatdhetarët tanë famujt 
kuq e zi u valvitën krenarë.Edhe Muzeu 
i Forcave të Armatosura si institucioni 
që dëshmon më së miri periudhat histo-
rike të luftës për liri dhe pavarësi, prej 
disa ditësh ka patur vizitorët e tij të 
vegjëj,të cilët me shumë kërsheri duan të 
mësojnë nëpërmjet pavioneve të muzeut 
historinë e atdheut te tyre,për të cilën 
ndër breza do ndihen krenarë. 


